

მედიამონიტორინგი 09.03.2017
ტელევიზია  
09.03.2017
არხი: 	I არხი
გადაცემა: ქრონიკა 11:00
ცე ჰეპატიტის ელიმინაციის რიგით მეოთხე სამუშაო შეხვედრას მასპინძლობს თბილისი. შეხვედრის მიზანი საქართველოში ცე ჰეპატიტის აღმოფხვრის სამოქმედო გეგმის განხორციელების შეფასება და გადადგმული ნაბიჯების ანალიზია. პროექტის ფარგლებში ელიმინაციის სტრატეგიის მნიშვნელოვან ასპექტებთან დაკავშირებით დისკუსია გაიმართა, რომელშიც ქართველ ექსპერტებთან ერთად უცხოელმა სპეციალისტებმაც მიიღეს მონაწილეობა. დავით სერგეენკო: "დღეს არის ცე ჰეპატიტის აღმოფხვრის პროექტის მეოთხე სამუშაო შეხვედრა. მოგეხსენებათ, პროექტის დაწყებიდან პერიოდულად იმართება ასეთი შეხვედრები".
http://mediamonitoring.ge/mms/includes/video/video.php?id=4307296
რუსთავი 2 - კურიერი 10:00- http://mediamonitoring.ge/mms/includes/video/video.php?id=4307166
--- 

08.03.2017
არხი: 	I არხი
გადაცემა: მოამბე 20:00
საქართველოში 2 000-მდე ბავშვი შრომითი ექსპლუატაციის მსხვერპლია. ასეთ დასკვნებს გავლენიანი საერთაშორისო ორგანიზაციები აკეთებენ და ბავშვთა ძალადობის აღსაკვეთად სპეციალურ კამპანიას იწყებენ. „იუნისეფში” განმარტავენ, რომ სახელმწიფომ არაერთი ნაბიჯი გადადგა საკითხის მოგვარების მიზნით, თუმცა პრობლემის ბოლომდე გადაჭრა ჯერ კიდევ ვერ მოხერხდა. რა უნდა გაკეთდეს ბავშვთა შრომითი ექსპლუატაციის თავიდან ასაცილებლად, როგორია საერთაშორისო ორგანიზაციების რეკომენდაციები
http://mediamonitoring.ge/mms/includes/video/video.php?id=4306799
--- 

 08.03.2017
არხი: 	პალიტრა ტვ
გადაცემა:  პალიტრა ნიუს 16:00
საყოველთაო ჯანდაცვა მაღალშემოსავლიანი მოქალაქეებისთვის დიფერენცირებული გახდება. საყოველთაო ჯანდაცვის პროექტში დაგეგმილ ცვლილებებთან დაკავშირებით სამინისტრო საინფორმაციო კამპანიას მიმდინარე კვირიდან დაიწყებს. როგორც ცნობილია, საყოველთაო ჯანდაცვაში მონაწილეობის რამდენიმე ინდიკატორი დასახელდება.
http://mediamonitoring.ge/mms/includes/video/video.php?id=4306361
--- 

08.03.2017
არხი: 	ტვ პირველი
გადაცემა:  საქმიანი დილა TV1
ჯანდაცვის მინისტრი ფარმაცევტული საქმიანობის დეპარტამენტის უფროსის დავით მაჭარაშვილის დაკავების ფაქტს გამოეხმაურა გუშინდელ შეხვედრაზე მედიასთან. მაჭარაშვილმა, როგორც ცნობილია ფსიქოტროპული და მასთან გათანაბრებული მედიკამენტების კვოტირების და მედიკამენტების იმპორტის რაოდენობის დადგენის პროცესში 2 კომპანიას მიანიჭა არამართლზომიერი უპირატესობა, რის შედეგადაც ქვეყანაში მიმოქცევაში მოხვდა საჭიროზე მეტი ფსიქოტროპული და მასთან გათანაბრებული მედიკამენტები. მინისტრმა ამ საკითხზე განაცხადა, რომ ახლო მომავალში პარლამენტში მოხვდება კანონპროექტის ინიცირება, რათა მსგავსი ტიპის დარღვევაზე არა ადმინისტრაციული, არამედ სისხლის სამართლის დანაშაული გავრცელდეს.
http://mediamonitoring.ge/mms/includes/video/video.php?id=4304916
--- 

08.03.2017
არხი: 	მაესტრო
გადაცემა: კონტაქტი რვაზე
ტელეკომპანია "მაესტროს" თანამშრომელს ნონა გიუნაშვილს დახმარება ესაჭიროება. მას ხერხემლის ტრამვული სპოდილოპათია დაუდგინდა. ხელოვანს სასწრაფოდ ესაჭიროება ოპერაცია, რომელიც 17 000 ლარის ღირებულების არის.
http://mediamonitoring.ge/mms/includes/video/video.php?id=4306884 
--- 

07.03.2017
არხი: 	ტელეკომპანია იბერია
გადაცემა:  ახალი ამბები 19:00
პირველი მარტიდან დაზღვების ახალი პირობები ამოქმედდა, მოქალაბეებისთვის რომლებიც კერძო დაზღვევით არ სარგებლობდნენ ამ შეთავაზებაში არაფერი იცვლება. მიუხედავად ამისა კლინიკების ნაწილმა გადაუდებელი დახმარებისთვის გაზრდილი გადასახადები თვითნებურად დაუწესა. ჯანდაცვის სამინისტროში განმარტავენ რომ კლინების დიდმა ნაწილმა არასწორად გაიგო აღნიშნული ცვლილება. ამის შესახებ დავით სერგეენკომ განაცხადა
http://mediamonitoring.ge/mms/includes/video/video.php?id=4304446
---

07.03.2017
არხი: 	ტელეკომპანია აჭარა
გადაცემა:  ახალი ამბები 21:00
ბათუმის დედათა და ბავშვთა ცენტრალურ ჰოსპიტალში გადაუდებელი სერვისების ნაწილი ფასიანი გახდა. 5 წლამდე ბავშვთა სხვადასხვა მომსახურებაზე თანხები 90 ლარიდან 200 ლარამდე მერყეობს. სამედიცინო დაწესებულება ამ ფასებს საყოველთაო ჯანდაცვის ცვლილებებს უკავშირებენ. ამ საკითხზე კომენტარი გააკეთა საქართველოს ჯანდაცვის მინისტრმა. "ბათუმის ბავშვთა საავადმყოფოსთან დაკავშირებით... თბილისის პედიატრიულ კლინიკაშიც იყო რამდენიმე გაუგებრობა, რომელიც იმავე დღეს მოგვარდა. ბათუმშიც იგივეა, გაუგებრობა იყო; ამ კლინიკის მენეჯერებმა არასწორად გაიგეს შეგნებულად ან შეუგნებლად. 15-05 -ზე დარეკონ და ყველაფერი მოგვარდება", - აცხადებს სერგეენკო.
http://mediamonitoring.ge/mms/includes/video/video.php?id=4304404
--- 

07.03.2017
არხი: 	ტელეკომპანია იბერია
გადაცემა:  ახალი ამბები 19:00
მშობლების დაუდევრობა, დაგვიანებული მკურნალობა და ექიმბაშის არატრადიციული მალამოს გამოყენებით მიღებული შედეგი. 1 წლის ბავშვი, რომელსაც ექიმბაში 17 დღის განმავლობაში გაურკვეველი მალამოებით მკურნალობდა, სეპტიკო-ტოქსემიის ინფექციით დამწვრობის ცენტრში მოათავსეს. კონტროლდება თუ არა და არსებობს თუ არა პასუხისმგებლობა ასეთი შემთხვევების დროს?
http://mediamonitoring.ge/mms/includes/video/video.php?id=4304414
--- 

07.03.2017
არხი: 	I არხი
გადაცემა:  მოამბე 20:00
საყოველთაო ჯანდაცვის დიფერენცირებული პაკეტები - მოქალაქეები შემოსავლების მიხედვით სახელმწიფო დაფინანსების სხვადასხვა პირობებით ისარგებლებენ. კონცეფციაზე მუშაობა დაწყებულია. დეტალებს ჯანდაცვის სამინისტრო რამდენიმე დღეში გაახმოვანებს. სიახლე ძალაში შესაძლოა აპრილიდან შევიდეს. ეს უკვე მეორე ცვლლებაა მას შემდეგ, რაც 1 მარტიდან კერძო და სახელმწიფო დაზღვევებით მოსარგებლეთა გამიჯვნა მოხდა. როგორ ხვდებიან სიახლეს კერძო სადაზღვევო კომპანიები, ექიმები და მოქალაქეები
http://mediamonitoring.ge/mms/includes/video/video.php?id=4304349
ტელეკომპანია აჭარა - ახალი ამბები 21:00-
http://mediamonitoring.ge/mms/includes/video/video.php?id=4304407
I არხი - მოამბე 16:00- http://mediamonitoring.ge/mms/includes/video/video.php?id=4303794
ტვ პირველი - ბიზნეს კონტრაქტი 18:30-
http://mediamonitoring.ge/mms/includes/video/video.php?id=4304232
I არხი - მოამბე 18:00- http://mediamonitoring.ge/mms/includes/video/video.php?id=4304042
--- 

07.03.2017
არხი: 	ტელეკომპანია იბერია
გადაცემა:  ახალი ამბები 19:00 
ყავს თუ არა ლობისტები სააფთიაქო ბიზნესს? მფარველობენ თუ არა ფარმაცევტულ კომპანიებს კონკრეტული პრები სააფთიაქო ბიზნენს რომელმაც ქართულ ბაზარზე ნარკოტიკები ჩაანაცვლა. სააფთიაქო ნარკომანია რომ საქართველოში უკვე წლებია მოუგვარებელია ამას ჯანდაცვის სამინისტროშიც არ უარყოფენ.გარკვეული ჯგუფების ინტერესებზე კი არასამთავრობო ორგანიზაციების ნაწილი მას შემდეგ კიდევ უფრო ალაპარაკდა რაც ფინანსთა სამინისტროს საგამოძიებო სამსახურის თანამშრომლებმა წამლის სააგენტოს შეფი ორი კომპანიის ლობირების ბრალდებით დააკავეს. დავით სერგეენკოს თქმით ის ყველაფერს აკეთებს რომ აღნიშნული პრობლემა მაქსიმალურად მოგვარდეს.
http://mediamonitoring.ge/mms/includes/video/video.php?id=4304406
--- 

07.03.2017
არხი: 	რუსთავი 2
გადაცემა: კურიერი 15:00
საყოველთაო ჯანდაცვის პროგრამის კვლევის პრეზენტაცია ჯანდაცვის სამინისტროს სასწავლო ცენტრში გაიმართა. ღონისძიების მიზანი საქართველოში საყოველთაო ჯანდაცვის პროგრამის განვითარების მიმართულებების განხილვა წარმოადგენდა. სასწავლო ცენტრში გამართული ღონისძიების ერთ-ერთ მიზანს საქართველოში ჯანდაცვის პროგრამის განვითარების მიმოხილვასთან ერთად, მსოფლიოში არსებულ ანალოგიურ პროგრამებთან შედარება წარმოადგენდა. ღონისძიებას საქართველოს ჯანდაცვის მინისტრთან ერთად, მსოფლიო ბანკის და ჯანდაცვის მსოფლიო ორგანიზაციის წარმომადგენლები ესწრებოდნენ.
http://mediamonitoring.ge/mms/includes/video/video.php?id=4303796
იმედი - ქრონიკა 14:00- http://mediamonitoring.ge/mms/includes/video/video.php?id=4303021
ტვ პირველი - ბიზნეს კონტრაქტი 15:00-
http://mediamonitoring.ge/mms/includes/video/video.php?id=4303296
ტელეკომპანია იბერია - ახალი ამბები 14:00-
http://mediamonitoring.ge/mms/includes/video/video.php?id=4303575
ერთსულოვნება - სიახლენი 19:00-
http://mediamonitoring.ge/mms/includes/video/video.php?id=4304347
---  

07.03.2017
არხი: 	ტელეკომპანია აჭარა
გადაცემა:  ახალი ამბები 12:00
გვიანიძეების ოჯახი ოქტომბერში შეწყვეტილი პენსიის აღდგენას ითხოვს. ოჯახის ინფორმაციით, თენგიზ გვიანიძეს ომის ვეტერანთან გათანაბრებული სტატუსი ჰქონდა და სამხედრო სამსახურში ჯანმრთელობის დაზიანების გამო პენსიას 1976 წლიდან იღებდა. ოჯახს ერთი წლის წინ სოციალური დახმარებაც მოუხსნეს. სოციალური მომსახურების სააგენტოში განმარტეს, რომ გვიანიძე შეზღუდული შესაძლებლობის მქონე პირის პენსიას იღებდა თუმცა ძველი დოკუმენტაცია გადამოწმდა და ის ყოველთვიური ფულადი შემწეობის გაცემისთვის საკმარისი არ აღმოჩნდა. პენსიის მისი აღდგენისთვის სამედიცინო კომისიის შესაბამისი დასკვნაა საჭირო. რაც შეეხება სოციალურ დახმარებას, თემურ ჭანტურიშვილის განმატრტებით ამის მიზეზი ოჯახში დაფიქსირებული სხვა შემოსავლი გახდა, ამ ეტაპზე კი ოჯახის მდგომარეობას ხელახლა სწავლობენ
http://mediamonitoring.ge/mms/includes/video/video.php?id=4302819
--- 

07.03.2017
არხი: 	ტელეკომპანია იბერია
გადაცემა:   ბიზნესკოდი
საქართველოს პენსიონერი ერთერთი ყველაზე ღარიბია პოსტ საბჭოთა სივრცეში. მართალია ბოლო წლებში პენსია საშუალოდ 8-ჯერ გაიზარდა, თუმცა ესაც არ არის საკმარისი, იმისთვის რომ პენსიონერმა საარსებო მინიმუმის დონეზე მაინც დაიკმაყოფილოს მოთხოვნები. გაეროს ექსპერტთა პროგნოზით 2050 წლისთვის 80 წელზე მეტი ადამიანების რიცხვი მთელი მოსახლეობის 1/3 გადააჭარბებს. რაც ბუნებრივია პენსიონერთა უზრუნველსაყოფად ბიუჯეტიდან უფრო მეტი ფინანსური სახსრების მობილიზების საჭიროებას დააყენებს. ასეთ პირობებში საქართველოს მთავრობამ, კერძო დაგროვებითი საპენსიო მოდელის დანერგვა გადაწყვიტა, რომელიც მიმდინარე ეტაპზე ეკონომიკის სამინისტროში დამუშავების პროცესშია.
http://mediamonitoring.ge/mms/includes/video/video.php?id=4302807
--- 

07.03.2017
არხი: ტელეკომპანია იბერია	
გადაცემა:   ახალი ამბები 17:00
რუსთავი 2-ის საქმეზე თავის პოზიციას მინისტრები აჟღერებენ. ისინი აცხადებენ, რომ ეს არის დავა კერძო სუბიექტებს შორის და ხელისუფლებისკენ აქცენტის გადატანა არასწორია
დავით სერგეენკო:"მჯერა, რომ ეს პროცესები გამჭვირვალედ წარიმართება".
http://mediamonitoring.ge/mms/includes/video/video.php?id=4304381
--- 




ინტერნეტი
09.03.2017 
მედიასაშუალება: http://www.interpressnews.ge/ge/sazogadoeba/422250-ian-keli-yovelthvis-gavutsevth-dakhmarebas-c-hepatitis-eliminaciis-programis-tsarmatebulad-ganvitharebas.html
იან კელი - ყოველთვის გავუწევთ დახმარებას C ჰეპატიტის ელიმინაციის პროგრამის წარმატებულად განვითარებას
ჩვენ ყოველთვის გავუწევთ დახმარებას C ჰეპატიტის ელიმინაციის პროგრამის წარმატებულად განვითარებას, - ამის შესახებ ამერიკის შეერთებული შტატების ელჩმა საქართველოში იან კელიმ დაავადებათა კონტროლისა და საზოგადოებრივი ჯანმრთელობის ეროვნული ცენტრში გამართულ C ჰეპატიტის ელიმინაციის სამუშაო შეხვედრაზე განაცხადა. ელჩის თქმით, საქმე ეხება ადამიანების სიცოცხლეს და მნიშვნელოვანია პროგრამის განვითარება.  „ძალიან მოხარული ვარ, როდესაც ასეთი ტიპის ღონისძიებას ვესწრები იმიტომ, რომ საქმე ეხება უშუალოდ, ადამიანების სიცოცხლეს. ეს არის მორიგი, კიდევ ერთი შეხვედრა, რომელიც ეძღვნება C ჰეპატიტის ელიმინაციის პროგრამას. ჩვენ, ჩვენი მხრიდან, ყოველთვის გავუწევთ ტექნიკურ და სხვა სახის დახმარებას და მხარდაჭერას ამ პროგრამის წარმატებულად განვითარების მზინით“, - განაცხადა იან კელიმ. შრომის, ჯანმრთელობისა და სოციალური დაცვის სამინისტროს, დაავადებათა კონტროლისა და საზოგადოებრივი ჯანმრთელობის ეროვნული ცენტრის (NCDC) ორგანიზებით და აშშ-ს დაავადებათა კონტროლისა და პრევენციის ცენტრის (CDC) მხარდაჭერით C ჰეპატიტის ელიმინაციის მეოთხე ეროვნული სამუშაო შეხვედრა გაიმართა. სამუშაო შეხვედრაში მონაწილეობა მიიღეს შრომის, ჯანმრთელობისა და სოციალური დაცვის სამინისტროს, აშშ საელჩოს და დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელებმა.  ღონისძიებას ასევე ესწრებოდნენ, ადგილობრივი ექსპერტები სახელმწიფო და არასამთავრობო ორგანიზაციებიდან, კლინიცისტები, საერთაშორისო ექსპერტები, აშშ-ის დაავადებათა კონტროლის და პრევენციის ცენტრების, ჯანმრთელობის მსოფლიო ორგანიზაციის, ”გილეადისა” და სხვა ფარმაცევტული კომპანიების წარმომადგენლები.
---  

09.03.2017 
მედიასაშუალება: http://www.interpressnews.ge/ge/sazogadoeba/422251-davith-sergeenko-c-hepatitis-programaze-proeqtis-mimdinareobis-shefaseba-dzalian-kargia.html
დავით სერგეენკო C ჰეპატიტის პროგრამაზე - პროექტის მიმდინარეობის შეფასება ძალიან კარგია
წინასწარი კონსულტაციებით, პროექტის მიმდინარეობის შეფასება არის ძალიან კარგი და უფრო მეტიც, ჩვენ გვექნება მოკლე პერიოდში ძალიან მნიშვნელოვანი სიახლე, - ამის შესახებ საქართველოს შრომის, ჯანმრთელობისა და სოციალური დაცვის მინისტრმა დავით სერგეენკომ C ჰეპატიტის პროგრამის შეფასებისას განაცხადა. დავით სერგეენკოს განცხადებით, მეოთხე სამუშაო შეხვედრის ფარგლებში, შეფასდება პროექტის ეფექტურობა, მიღწევები, გამოწვევები და საჭიროების შემთხვევაში დაიგეგმება ტაქტიკური ცვლილებები. „ეს არის C ჰეპატიტის აღმოფხვრის პროეტის მეოთხე სამუშაო შეხვედრა. მოგეხსენებათ, პროექტის დაწყებიდან პერიოდულად იმართება ასეთი შეხვედრები და ამ სამუშაო შეხვედრის ამოცანაა, ჩვენი უცხოელი ექსპერტების მიერ მოხდეს შეფასება პროექტის ეფექტურობის, მიღწევებისა და გამოწვევების შესახებ. ასევე, დაიგეგმოს, ახალი ტაქტიკური ცვლილებები, თუკი ასეთი საჭირო იქნება“, - განაცხადა დავით სერგეენკომ. შრომის, ჯანმრთელობისა და სოციალური დაცვის სამინისტროს, დაავადებათა კონტროლისა და საზოგადოებრივი ჯანმრთელობის ეროვნული ცენტრის (NCDC) ორგანიზებით და აშშ-ს დაავადებათა კონტროლისა და პრევენციის ცენტრის (CDC) მხარდაჭერით C ჰეპატიტის ელიმინაციის მეოთხე ეროვნული სამუშაო შეხვედრა გაიმართა. სამუშაო შეხვედრაში მონაწილეობა მიიღეს შრომის, ჯანმრთელობისა და სოციალური დაცვის სამინისტროს, აშშ-ს ელჩმა და საელჩოს წარმომადგენლებმა და დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელებმა. ღონისძიებას ასევე ესწრებოდნენ, ადგილობრივი ექსპერტები სახელმწიფო და არასამთავრობო ორგანიზაციებიდან, კლინიცისტები, საერთაშორისო ექსპერტები, აშშ-ის დაავადებათა კონტროლის და პრევენციის ცენტრების, ჯანმრთელობის მსოფლიო ორგანიზაციის, ”გილეადისა” და სხვა ფარმაცევტული კომპანიების წარმომადგენლები. საქართველოში უკვე ორი წელია მიმდინარეობს ჯანდაცვის სისტემისათვის ერთ-ერთი უმნიშვნელოვანესი პროგრამა - C ჰეპატიტის ელიმინაცია. ამ საკითხთან მიმართებაში აშშ-ს დაავადებათა კონტროლისა და პრევენციის ცენტრთან (CDC) და ჯანმრთელობის მსოფლიო ორგანიზაციასთან მჭიდრო თანამშრომლობით შეიქმნა სახელმწიფო სტრატეგია და სამოქმედო გეგმა.
---
[bookmark: _GoBack]
08.03.2017 
მედიასაშუალება: http://www.interpressnews.ge/ge/sazogadoeba/422183-9-10-marts-c-hepatitis-eliminaciis-meothkhe-erovnuli-samushao-shekhvedra-gaimartheba.html?ar=A
9-10 მარტს C ჰეპატიტის ელიმინაციის მეოთხე ეროვნული სამუშაო შეხვედრა გაიმართება
9-10 მარტს, შრომის, ჯანმრთელობისა და სოციალური დაცვის სამინისტროს, დაავადებათა კონტროლისა და საზოგადოებრივი ჯანმრთელობის ეროვნული ცენტრის (NCDC) ორგანიზებით და აშშ-ს დაავადებათა კონტროლისა და პრევენციის ცენტრის (CDC) მხარდაჭერით C ჰეპატიტის ელიმინაციის მეოთხე ეროვნული სამუშაო შეხვედრა გაიმართება. როგორც „ინტერპრესნიუსს“ დაავადებათა კონტროლისა და საზოგადოებრივი ჯანმრთელობის ეროვნული ცენტრიდან აცნობეს, სამუშაო შეხვედრაში მონაწილეობას მიიღებენ შრომის, ჯანმრთელობისა და სოციალური დაცვის სამინისტროს, აშშ საელჩოს და დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელი პირები. ასევე, ადგილობრივი ექსპერტები სახელმწიფო და არასამთავრობო ორგანიზაციებიდან, კლინიცისტები, საერთაშორისო ექსპერტები, აშშ-ის დაავადებათა კონტროლის და პრევენციის ცენტრების, ჯანმრთელობის მსოფლიო ორგანიზაციის, გილეადისა და სხვა ფარმაცევტული კომპანიების წარმომადგენლები. „საქართველოში უკვე ორი წელია მიმდინარეობს ჯანდაცვის სისტემისათვის ერთ-ერთი უმნიშვნელოვანესი პროგრამა - C ჰეპატიტის ელიმინაცია. ამ საკითხთან მიმართებაში აშშ-ს დაავადებათა კონტროლისა და პრევენციის ცენტრთან (CDC) და ჯანმრთელობის მსოფლიო ორგანიზაციასთან მჭიდრო თანამშრომლობით შეიქმნა სახელმწიფო სტრატეგია და სამოქმედო გეგმა“, - ნათქვამია ინფრმაციაში. შეხვედრის ძირითადი მიზანია საქართველოში C ჰეპატიტის ელიმინაციის სამოქმედო გეგმის 2016-2020 განხორციელების შეფასება და ორი წლის მუშაობის შედეგების ანალიზი. დაავადებათა კონტროლისა და საზოგადოებრივი ჯანმრთელობის ეროვნული ცენტრის ინფორმაციით, გაიმართება დისკუსიები ელიმინაციის სტრატეგიის მნიშვნელოვან ასპექტებთან დაკავშირებით, პროგრამის ძლიერ და სუსტ მხარეებზე და გამოწვევების დაძლევის გზებზე. განსაკუთრებული ყურადღება დაეთმობა ისეთ პრიორიტეტულ თემებს, როგორიცაა სკრინინგი, C ჰეპატიტით დაავადებულთა მოვლა და მკურნალობა. „2016 წლის მაისში, ჯანმრთელობის მსოფლიო ასამბლეაზე, 194 ქვეყნის მთავრობამ მიიღო ვირუსულ ჰეპატიტებზე გლობალური ჯანმრთელობის სექტორის პირველი სტრატეგია და შეიმუშავა გლობალური მიზნები. სტრატეგიის ერთ-ერთი მიზანია 2020 წლისთვის B და C ჰეპატიტების მქონე 8 მილიონი ადამიანის მკურნალობა. ხანგრძლივვადიანი მიზანი კი არის ვირუსული ჰეპატიტის ახალი ინფექციების 90%-ით შემცირება და ვირუსული ჰეპატიტით გამოწვეული სიკვდილობის 65%-ით შემცირება 2030 წლისთვის. სტრატეგია ამბიციურია, თუმცა მიზნების მისაღწევად საჭირო ხელსაწყოები შემუშავებულია. B ჰეპატიტის საწინააღმდეგო ეფექტური ვაქცინა და მკურნალობა უკვე არსებობს. მართალია არ არსებობს C ჰეპატიტის საწინააღმდეგო ვაქცინა, მაგრამ ბოლო წლებში გვაქვს მნიშვნელოვანი პროგრესი მის მკურნალობაში. ე.წ. პირდაპირი მოქმედების ანტივირუსული ორალური მედიკამენტების შექმნამ, პოტენციურად შესაძლებელი გახადა პაციენტთა 90%-ზე მეტის განკურნება 2-3 თვის განმავლობაში. თუმცა, ბევრ ქვეყანაში არსებული პოლიტიკა, რეგულაციები და მედიკამენტების მაღალი ფასები მიუწვდომელს ხდის მკურნალობას დაავადებულთა უმეტესობისათვის. საქართველოში მიმდინარე C ჰეპატიტის ელიმინაციის პროგრამა ამ მხრივ უნიკალურია, რამეთუ თანამედროვე ანტივირუსული მკურნალობა საქართველოს თითოეული მოქალაქისათვის სრულიად ხელმისაწვდომია ყოველგვარი ანაზღაურების გარეშე და ბოლო ორი წლის განმავლობაში განკურნებულ ადამიანთა რიცხვი შთამბეჭდავია. საქართველოს ყველა მოქალაქისთვის C ჰეპატიტის უფასო სკრინინგი ხელმისაწვდომია. ნებისმიერ მოქალაქეს შესაძლებლობა ეძლევა ჩაიტაროს უფასო სკრინინგი დაავადებათა კონტროლისა და საზოგადოებრივი ჯანმრთელობის ეროვნული ცენტრის ლაბორატორიებსა და მრავალ სამედიცინო ცენტრში, რომელთა მისამართები მითითებულია შრომის, ჯანმრთელობისა და სოციალური დაცვის სამინისტროს და დაავადებათა კონტროლისა და საზოგადოებრივი ჯანმრთელობის ეროვნული ცენტრის ვებ გვერდებზე: www.moh.gov.ge, www.ncdc.ge. ან შესაძლებელია შეიტყოთ შრომის, ჯანმრთელობისა და სოციალური დაცვის სამინისტროს და დაავადებათა კონტროლისა და საზოგადოებრივი ჯანმრთელობის ეროვნული ცენტრის ცხელი ხაზების მეშვეობით: 15 05, 2 553 939. დაავადებათა კონტროლისა და საზოგადოებრივი ჯანმრთელობის ეროვნული ცენტრის და აშშ-ის დაავადებათა კონტროლის ცენტრების მიერ ჩატარებული 2015 წლის პოპულაციური კვლევის მიხედვით, C ჰეპატიტის სეროპრევალენტობა მოზრდილ მოსახლეობაში შეადგენს 7.7%, ხოლო დაავადების აქტიური ფორმის პრევალენტობა 5.4%-ს. C ჰეპატიტის ელიმინაციის სტრატეგიის მიხედვით, 2020 წლისათვის საქართველო მიზნად ისახავს დაავადებულთა 90%-ის გამოვლენას, გამოვლენილთა 95%-ის მკურნალობას და ნამკურნალებ პაციენტთა არანაკლებ 95%-ის განკურნებას“, - ნათქვამია ინფორმაციაში.
--- 

08.03.2017 
მედიასაშუალება: http://itv.ge/?m=16&CID=45674
დაკავებულია ფარმაცევტული საქმიანობის დეპარტამენტის უფროსი
ფარმაცევტული საქმიანობის დეპარტამენტის უფროსი, დავით მაჭარაშვილი საქართველოში მედიკამენტების უკანონოდ შემოტანის ფაქტზე დააკავეს. "საქართველოს ფინანსთა სამინისტროს საგამოძიებო სამსახურის მიერ, საქართველოს შრომის, ჯანმრთელობისა და სოციალური დაცვის სამინისტროსთან ერთობლივად გატარებული ღონისძიებებისა და მოწოდებული დოკუმენტური მასალის შესწავლის შედეგად, შეკრებილი მტკიცებულებების საფუძველზე - დაკავებულია სსიპ „სამედიცინო საქმიანობის სახელმწიფო რეგულირების სააგენტოს“ ფარმაცევტული საქმიანობის დეპარტამენტის უფროსი დავით მაჭარაშვილი, ხოლო სისხლის სამართლის პასუხისგებაში მიცემულ იქნა, ფსიქოტროპული მედიკამენტების იმპორტიორი ორი კომპანიის ხელმძღვანელი პირი. საქმეზე ჩატარებული გამოძიებით დადგინდა, რომ დავით მაჭარაშვილმა, ფსიქოტროპული და მასთან გათანაბრებული მედიკამენტების კვოტირებისა და მედიკამენტების იმპორტის რაოდენობის დადგენის პროცესში, აღნიშნულ ორ კომპანიას მიანიჭა არამართლზომიერი უპირატესობა, რის შედეგადაც, ქვეყანაში, მიმოქცევაში მოხვდა არსებულ საჭიროებაზე მეტი ფსიქოტროპული და მასთან გათანაბრებული მედიკამენტები. საქმეზე მიმდინარეობს გამოძიება საქართველოს სისხლის სამართლის კოდექსის 332-ე მუხლის პირველი ნაწილით და 25 - 332-ე მუხლის პირველი ნაწილით, რაც სასჯელის სახით ითვალისწინებს თავისუფლების აღკვეთას 3 წლამდე ვადით,"- ნათქვამია ფინანსთა სამინისტროს საგამოძიებო სამსახურის განცხადებაში.
--- 

08.03.2017 
მედიასაშუალება: http://www.info9.ge/sazogadoeba/167410-sakhalkho-damcveli-kvlav-daufasebelia-qalis-shroma-rogorc-dasaqmebis-adgilebze-ise-ojakhshi-romelic-qalis-valdebulad-miichneva.html?lang=ka-GE
სახალხო დამცველი: კვლავ დაუფასებელია ქალის შრომა, როგორც დასაქმების ადგილებზე, ისე ოჯახში, რომელიც ქალის ვალდებულად მიიჩნევა
სახალხო დამცველი უჩა ნანუაშვილი ქალთა საერთაშორისო დღეს სრულიად საქართველოს ულოცავს. როგორც 8 მარტის დღესასწაულთან დაკავშირებით სახალხო დამცველის მიერ გავრცელებულ განცხადებაში აღნიშნულია, კვლავ დაუფასებელია ქალის შრომა, როგორც დასაქმების ადგილებზე, ისე ოჯახში, რომელიც ქალის ვალდებულად მიიჩნევა. „ეს არის დღე, როდესაც ვიხსენებთ და ვსაუბრობთ ქალთა მიღწევებსა და წარმატებებზე. დღე, რომელიც გვაძლევს საშუალებას დავფიქრდეთ და გავაანალიზოთ, რისი შეცვლა შევძელით და რა გვინდა შევცვალოთ მომავალში. განსაკუთრებული ხაზგასმით უნდა აღვნიშნოთ დადებითი ცვლილებები და შედეგები, რაც ქვეყანაში ქალთა გაძლიერებისა და მათი მდგომარეობის გასაუმჯობესებლად განხორციელდა, თუმცა ამავდროულად, აუცილებელია ვისაუბროთ იმ პრობლემებზე, რომლებიც კვლავ გადაუჭრელია და მძიმედ აისახება სხვადასხვა ეთნიკური წარმომავლობის, გენდერული იდენტობის და სოციალური კუთვნილების მქონე ქალზე”, - აცხადებს უჩა ნანუაშვილი. სახალხო დამცველის შეფასებით, გენდერული თანასწორობის მისაღწევად, მრავალი სტრატეგიული დოკუმენტი, სამოქმედო გეგმა თუ სტანდარტი შემუშავდა, თუმცა კვლავ პრობლემად რჩება ისეთი არსებითი საკითხების გადაჭრა, როგორიცაა ქალთა პოლიტიკური მონაწილეობა, თანაბარი შრომის თანაბარი ანაზღაურება, ოჯახში და ქალთა მიმართ ძალადობა, ადრეულ ასაკში ქორწინება, სექსუალური შევიწროების რეგულაცია, რეპროდუქციულ და სქესობრივ ჯანმრთელობაზე ხელმისაწვდომობა და სხვა. „სამწუხაროა, რომ ქალის ხმა კვლავ არ ისმის სათანადოდ საკანონმდებლო ორგანოში. ქალებს მრავალი ხილული თუ უხილავი ბარიერი უშლით ხელს იყვნენ წარმოდგენილნი გადაწყვეტილების მიმღებ პოზიციებზე და ჰქონდეთ კარიერული წინსვლა. გარდა ამისა, კვლავ დაუფასებელია ქალის შრომა როგორც დასაქმების ადგილებზე, ისე ოჯახში, რომელიც აუნაზღაურებელ შრომას გულისხმობს და ქალის ვალდებულად მიიჩნევა. მიუხედავად იმისა, რომ ქალები აქტიურად მონაწილეობენ ქვეყნის ეკონომიკური განვითარების პროცესში, მათი წილი შრომის ბაზარზე მამაკაცების შემოსავალზე ნაკლებია. წელს, ქალთა საერთაშორისო დღის აღსანიშნავად დაგეგმილია სხვადასხვა ტიპის აქცია თუ მსვლელობა. სახალხო დამცველი გამოხატავს სოლიდარობას ამ აქციების მიმართ და მიიჩნევს, რომ მნიშვნელოვანია ქალთა უფლებრივი მდგომარეობის გაუმჯობესებისკენ მიმართული ინიციატივები ქალთა სოციალურ აქტივიზმსა და ქალთა სხვადასხვა ჯგუფების მიერ გაჟღერებულ მოთხოვნებზე იქნას დაფუძნებული”, - აღნიშნულია ომბუდსმენის მიერ გავრცელებულ განცხადებაში. უჩა ნანუაშვილი საზოგადოებას მოუწოდებს, გააცნობიერონ და გაიაზრონ ქალთა თანაბარი ჩართულობის პოლიტიკური, ეკონომიკური და სოციალური მნიშვნელობა საზოგადოებრივი ცხოვრების ყველა ასპექტში. 8 მარტი ქალთა საერთაშორისო დღეა, რომელსაც სხვა ქვეყნებთან ერთად, საქართველოშიც აღნიშნავენ. დღესასწაულთან დაკავშირებით, 8 მარტი ოფიციალურად, დასვენების დღედააა გამოცხადებული.
--- 

08.03.2017 
მედიასაშუალება: http://www.newposts.ge/?l=G&id=134396-%E1%83%9C%E1%83%90%E1%83%A2%E1%83%90%E1%83%9A%E1%83%98%E1%83%90,%20%E1%83%94%E1%83%9C%E1%83%A3%E1%83%A5%E1%83%98%E1%83%AB%E1%83%94
2 შვილის დედის, ნატალია ენუქიძის გადასარჩენად - ოჯახი საზოგადოებას დახმარებას სთხოვს
2 შვილის დედა, ნატალია ენუქიძე უკვე ხუთი წელია ებრძვის სიმსივნეს. თურქეთში ჩატარებული მკურნალობის კურსის შემდეგ, აღმოჩნდა, რომ მეტასტაზები მთელ მუცლის ღრუს მოედო. ჩაუტარდა ურთულესი ოპერაცია, მესამედ!!! მისი გადარჩენისთვის აუცილებელია მკურნალობის კურსის გერმანიაში გაგრძელება. ,,ნატალია, ორი შვილის დედა და არაჩვეულებრივი ადამიანია, ვინც იცნობთ, დამეთანხმებით. ვინც არა, მის ღიმილს შეხედეთ... მისი გადარჩენა ჩვენზეა დამოკიდებული. ვისაც რა შეგიძლიათ, დაეხმარეთ ამ გოგოს სიმსივნის დამარცხებაში.“
--- 


07.03.2017 
მედიასაშუალება: http://netgazeti.ge/news/178288/
2017 წლის იანვრის მდგომარეობით კერძო დაზღვევის არმქონეები საყოველთაოს საბაზისო პაკეტით ისარგებლებენ
საქართველოს ჯანდაცვის მინისტრის, დავით სერგეენკოს განცხადებით, შეიცვლება დისკრიმინაციული ვითარება და საყოველთაო დაზღვევის საბაზისო პაკეტით სარგებლობას შეძლებენ ის პირები, ვინც 2013 წლის ივლისის შემდეგ კერძო დაზღვევა დაკარგა და ვერც საყოველთაო აღიდგნა. 2017 წლის მარტამდე მოქმედი რეგულაციით, 2013 წლის ივლისის მდგომარეობით კერძო დაზღვევის მქონე პირები, რომლებიც. კერძო დაზღვევის სისტემას გამოეთიშნენ, საყოველთაო დაზღვევის მხოლოდ მინიმალური პაკეტით სარგებლობდნენ. საბაზისო პაკეტისგან განსხვავებით მინიმალურ პაკეტი, ითვალისწინებს მხოლოდ: ოჯახის ან უბნის ექიმის და ექთნის მიერ მიწოდებული ამბულატორიულ მომსახურებას, სისხლის საერთო ანალიზსა და შარდის საერთო ანალიზს, მშობიარობას– ლიმიტი 500 ლარი, საკეისრო კვეთას – ლიმიტი 800 ლარი, გადაუდებელ ამბულატორიულ და სტაციონარული მომსახურებას. “2017 წლის 1 მარტიდან საბაზისო პაკეტით მოსარგებლეები ნაცვლად 2013 წლის 1 ივლისისა ხდებიან 2017 წლის 1 იანვრის მდგომარეობით დაზღვევის არმქონე პირები, ხოლო იმ შემთხვევაში თუ ასეთი პირები ამა თუ იმ მიზეზით დაკარგავენ კერძო დაზღვევას, უფლება ეძლევათ ისარგებლონ ე.წ. მინიმალური პაკეტით,”- აღნიშნულია სოციალური მომსახურების სააგენტოს მიერ გავრცელებულ ინფორმაციაში. ამ ცვლილების მიზეზი იყო ის, რომ 2017 წლის 1 მარტს 2013 წლის მდგომარეობით არსებული დაზღვეული პაციენტების ბაზები განახლდა. დავით სერგეენკომ ამ საკითხთან დაკავშირებით კომენტარი 7 მარტს, ჟურნალისტებთან საუბრისას გააკეთა. “მონაცემთა ბაზების განუახლებლობა, რომელსაც 2013 წლიდან ჰქონდა ადგილი, იყო ორი ჯგუფის პრობლემების გამომწვევი. ერთი ჯგუფი იყო, რომ ადამიანები, რომელთაც 2013 წელს ჰქოდათ კერძო დაზღვევა, შესაბამისად ვერ მოხვდნენ საყოველთაო ჯანდაცვაში. შემდგომში დაკარგეს კერძო დაზღვევა და ვერ დაიბრუნეს საყოველთაო საბაზო პაკეტი და ასეთი ადამიანების რაოდენობამ შეადგინა 115 ათასი. ისინი იყვნენ აშკარად დისკრიმინირებულები. 1 მარტის ცვლილებებით, მათ მიეცათ საშუალება, რომ მიიღონ საყოველთაო ჯანდაცვის სრული პაკეტი, თუკი მათ არ აქვთ. ასეთი მოქალაქე, რომელთაც ჰქონდათ აშკარად დისკრიმინაციული მდგომარეობა, 115 ათასიდან აღმოჩნდა 55 ათასი. დანარჩენს ჰქონდა კერძო დაზღვევა და მინიმალურსაც ორმაგი დაფინანსებით იყენებდა. მეორე მხრივ, აღმოჩნდნენ ადამიანების ჯგუფი, რომელთაც 2013 წელს არ ჰქონდა კერძო დაზღვევა, გახდა საყოველთაოს მონაწილე და შემდგომში შეიძინა კერძო დაზღვევა და სარგებლობდა ორივე დაფინანსებით. ასეთი ადამიანების რაოდენობა არ აღმჩნდა დიდი, 40 ათასამდე არის და ეს ორი მნიშვნელოვანი დისკრიმინაციული მომენტი, პოზიტიური და ნეგატიური, გაბათილდება,”- განაცხადა დავით სერგეენკომ. თუ გსურთ, გაიგოთ, მინიმალური პაკეტით სარგებლობთ თუ ან საბაზისოთი, დაუკავშირდით ჯანდაცვის სამინისტროს ცხელ ხაზს (1505) და ოპერატორი ამ ინფორმაციას პირადი ნომრის საფუძველზე მოგაწვდით. დავით სერგეენკოსაყოველთაო ჯანდაცვაჯანდაცვის სამინისტრო
--- 

07.03.2017 
მედიასაშუალება: http://netgazeti.ge/news/178352/
საპენსიო და სოციალური პაკეტების მიმღებთა რაოდენობა
საქსტატის მონაცემებით, საქართველოში საპენსიო და სოციალური პაკეტის მიმღებთა რაოდენობა, 2016 წლის მონაცემებით, ჯამში 887 338 ადამიანია. ამავე მონაცემებით, გასულ წელს საარსებო შემწეობას იღებდა 459 618 ადამიანი, რაც 2015 წელთან შედარებით თითქმის 83 ათასი ადამიანით მეტია.
--- 

07.03.2017 
მედიასაშუალება: http://www.ipress.ge/new/63367-davit-sergeenko-rustavi-2is-saqme-zedmeti-mghelvarebis-gareshe-dasruldeba
დავით სერგეენკო: "რუსთავი 2"-ის საქმე ზედმეტი მღელვარების გარეშე დასრულდება
შრომის, ჯანმრთელობისა და სოციალური დაცვის მინისტრის დავით სერგეენკოს თქმით, ტელეკომპანია "რუსთავი 2"-ის საქმე კანონიერად და ყოველგვარი ზედმეტი მღელვარების გარეშე დასრულდება. "ჩემი აზრით, ამ საკითხის პოლიტიზირება და ანგაჟირება რაც ხდება და რასაც ჩვენ ბოლო დღეების განმავლობაში ვუყურებთ არავის უნდა აწყობდეს. მჯერა, რომ პროცესები გამჭირვალედ, გასაგებად, კანონიერად, ყოველგავრი ზედმეტი მღელვარებიას გარეშე წარიმართება. მე არ ვიცი ადამიანი ან რამე პოლიტიკური ჯგუფი ან არაპოლიტიკური, ვისთვისაც მომგებიანი შეიძლება იყოს პროცესების ამგვარი წარმართვა. ეს მაძლევს იმის რწმუნებას, რომ ყველაფერი დასრულდება გასაგებად, გამჭირვალედ და კანონიერად", - განაცხადა დავით სერგეენკომ.
--- 

07.03.2017 
მედიასაშუალება: http://www.ipress.ge/new/63364-msoflio-bankis-tsarmomadgeneli-sayoveltao-jandacvis-programa-tsarmatebuli-proeqtia
მსოფლიო ბანკის წარმომადგენელი: საყოველთაო ჯანდაცვის პროგრამა წარმატებული პროექტია
მსოფლიო ბანკის ჯანდაცვის სექტორის წამყვანი ეკონომისტის აპარნა სომანათანის თქმით ქართული საყოველთაო ჯანდაცვის პროგრამა მიჩნეულია წარმატებულად. "საყოვეთაო ჯანდაცვის პროგრამა წარმატებულია და ამისთვის არსებობს რამდენიმე ინდიკატორი. 1. მნიშვნელოვნად გაიზარდა ამ პროგრამით სარგებლობის მაჩვენებელი. 2. თანასწორი ხელმისაწვდომობის მაჩვენებელი მომატებულია, რაც იმის მიმანიშნებელია, რომ პროგრამა წარმატებულია. მსოფლიო ბანკის ჯანდაცვის სექტორის წამყვანი ეკონომისტის თქმით: "უნდა ვეცადოთ, რომ საყოველთაო ჯანდაცის პირველადი რგოლის დონეზე იყოს მეტი სერვისი. და ჯანდაცვის პროვაიდერების ანაზღაურების სისტება დაიხვეწოს".
ინტერპრესნიუს.ჯი- http://www.interpressnews.ge/ge/sazogadoeba/422020-janmrthelobis-msoflio-organizaciis-evropis-biurom-sayovelthao-jandacvis-programa-tsarmatebul-proeqtad-aghiara.html?ar=A
--- 

07.03.2017 
მედიასაშუალება: http://www.ipress.ge/new/63352-sergeenko-madloba-msoflio-banks-da-jandacvis-msoflio-organizacias-mkhardacheristvis
სერგეენკო: მადლობა მსოფლიო ბანკს და ჯანდაცვის მსოფლიო ორგანიზაციას მხარდაჭერისთვის
ჯანმრთელობის მსოფლიო ორგანიზაციის ევროპის ბიურომ ჯანმრთელობის ანგარიშში 2015 - საყოველთაო ჯანდაცვის პროგრამა წარმატებულ პროექტად აღიარა. შრომის ჯანმრთელობისა და სოციალური დაცვის მინისტრმა დავით სერგეენკომ მხარდაჭერისთვის მადლობა გადაუხადა მსოფლიო ბანკს და ჯანდაცვის მსოფლიო ორგანიზაციას. " საყოველთაო ჯანდაცვა უნივერსალური მოცვაა და ყოველთვის საჭიროებს რეფორმებს. მადლობელი ვარ მსოფლიო ბანკის და ჯანდაცვის მსოფლიო ორგანიზაციის ასეთი მძლავრი მხარდაჭერისთბის", - განაცხადა სერგეენკომ. ცნობისთვითვის, მსოფლიო ბანკმა, ჯანმრთელობის მსოფლიო ორგანიზაციამ და აშშ-ის საერთაშორისო განვითარების სააგენტომ ჩაატარეს კვლევა, რომელმაც გამოავლინა საყოველთაო ჯანდაცვის პროგრამის ძირითადი მიღწევები: სამედიცინო სერვისებზე ხელმისაწვდომიბის გაზრდა, რამაც გამოიწვია სამედიცინო სერვისების გამოყენების ზრდა, ფინანსური ბარიერების შემცირება და მოცვის გაფართოვება. 2013 წლიდან დაფიქსირდა სამედიცინო მომსახურების გამოყენებადობის (უტილიზაციის) ზრდა, 2015 წელს ამბულატორიულ მიმართვათა რაოდენობამ ერთ სულ მოსახლეზე შეადგინა - 4.0 (2012 წელს – 2.3), ხოლო ჰოსპიტალიზაციის მაჩვენებელი 100 სულ მოსახლეზე გაიზარდა 8.0-დან (2012) 12.6-მდე (2015). ღონისძიების მიზანია საქართველოში საყოველთაო ჯანდაცვის პროგრამის განვითარების მიმართულებების განხილვა და მსოფლიოში არსებულ ანალოგიურ პროგრამებთან შედარება. შეხვედრაზე მოხსენებებით წარსდგებიან მსოფლიო ბანკის ჯანდაცვის სექტორის მენეჯერი, ენის ბარიში, ასევე წამყვანი ეკონიმისტი, აპარნა სომანათანი. მოხსენებების შემდგომ გაიმართება დისკუსია საქართველოში მიმდინარე საყოველთაო პროგრამის განვითარების შესაძლებლობებისა და მიმართულებების შესახებ. სემინარი ჩატარდება მსოფლიო ბანკის ჯანდაცვის სექტორის მენეჯერის ოფიციალური ვიზიტის ფარგლებში. ღონისძიებას ასევე დაესწრებიან ჯანმრთელობის მსოფლიო ორგანიზაციის გლობალური ფონდის, ასევე არასამთავრობო და საერთაშორისო ორგანიზაციებისა და სამედიცინო სფეროს წარმომადგენლები. 2013 წელს საყოველთაო ჯანდაცვის პროგრამის ამოქმედებამ სათავე დაუდო სახელმწიფოს მიერ დაფინანსებული სამედიცინო მომსახურებით მოსახლეობის უნივერსალურ მოცვას და ჯანდაცვის სერვისებზე ხელმისაწვდომობის გაუმჯობესებას. საქართველოს ყველა მოქალაქე უზრუნველყოფილია სამედიცინო მომსახურებით. საყოველთაო ჯანდაცვის პროგრამის ფარგლებში, 2013 წლიდან დაფინანსდა 2,4 მილიონზე მეტი შემთხვევა, რამაც უამრავი ადამიანის სიცოცხლის გადარჩენა და ოჯახების გაღარიბების თავიდან აცილება უზრუნველყო.
--- 

07.03.2017 
მედიასაშუალება: http://www.ipress.ge/new/63347-sergeenkosayoveltao-jandacva-maghalshemosavliani-moqalaqeebistvis-diferencirebuli-gakhdeba
სერგეენკო:საყოველთაო ჯანდაცვა მაღალშემოსავლიანი მოქალაქეებისთვის დიფერენცირებული გახდება
საყოველთაო ჯანდაცვა მაღალშემოსავლიანი მოქალაქეებისთვის დიფერენცირებული გახდება - ამის შესახებ შრომის, ჯანმრთელობისა და სოციალური დაცვის მინისტრმა დავით სერგეენკომ ჟურნალისტებთან განაცხადა. მისი თქმით, საყოველთაო ჯანდაცვის პროექტში ცვლილებებთან დაკავშირებით საინფორმაციო კამპანიას ჯანდაცვის სამინისტრო შემდეგი კვირიდან დაიწყებს. "სიების ანალიზმა გვაჩვენა, რომ შემოსავლის მიხედვით პირველი კატეგორია რომელთაც 40 ათას ლარზე მეტი ჰქონდა წელიწადში შემოსავალი, ისინი ოფიციალურად იხდიან მოგების გადასახადს, ასეთია 32 ათასი ადამიანი. მათგან 20 ათასი სარგებლობდა კერძო დაზღვევით, ხოლო 10 ათასს ჰქონდა მცდელობა ესარგებლა საყველთაოთი. თუმცა, მათ აქვთ ამის მატერიალური შესაძლებლობა და საყოველთაო ჯანდაცვის პოლისშიც ასე წერია. შესაბამიად, პირველი დიფერენცირება იქნება მაღალშემოსავლიან მოქალაქეებზე. რაც შეეხება დანარჩენ დიფერენცირებას და ახალი კომპონენტების გაჩენას მოწყვლადი ნაწილისთვის, როგორიცაა ამბულატორიული მედიკამენტის, ამ კვირის განმავლობაში გვექნება ძალიან დეტალური საინფორმაციო კამპანია და პირადად გავაცნობ საზოგადოებას ყველა ამ დეტალს", - განაცხადა დავით სერეენკომ.
რეპორტიორი.ჯი- http://reportiori.ge/inside.php?menuid=3&id=39092
კომერსანტ.ჯი- http://commersant.ge/index.php?m=5&news_id=48752&cat_id=5
ნეტგაზეთი.ჯი- http://netgazeti.ge/news/178225/
აისიქეი.ჯი- http://ick.ge/rubrics/society/34383-i.html
ინტერპრესნიუს.ჯი- http://www.interpressnews.ge/ge/sazogadoeba/421942-sayovelthao-jandacva-maghalshemosavliani-moqalaqeebisthvis-diferencirebuli-iqneba.html?ar=A
კვირა.ჯი- http://kvira.ge/315151	
ექსპრესნიუს.ჯი- http://epn.ge/?id=41371
გურიანიუს.ჯი- http://gurianews.com/article/mtavari/sazogadoeba/saqoveltao-jandatsva-diperentsirebuli-ikneba
--- 

07.03.2017 
მედიასაშუალება:  http://www.interpressnews.ge/ge/sazogadoeba/421975-jandacvis-ministris-mrcheveli-im-adamiantha-kategoria-visac-sheudzlia-rom-thavisi-jandacva-jibidan-daifinansos-daifinansebs-jibidan.html?ar=A
ჯანდაცვის მინისტრის მრჩეველი - იმ ადამიანთა კატეგორია, ვისაც შეუძლია, რომ თავისი ჯანდაცვა ჯიბიდან დაიფინანსოს, დაიფინანსებს ჯიბიდან
საქართველოს შრომის, ჯანმრთელობისა და სოციალური დაცვის მინისტრის მრჩეველი ლაშა ნიკოლაძე საყოველთაო ჯანდაცვის პროგრამაში მოსალოდნელ ცვლილებებს განმარტავს. როგორც ლაშა ნიკოლაძემ ჟურნალისტებს განუცხადა, საყოველთაო ჯანდაცვა უფრო მეტად დიფერენცირებული იქნება. მისივე განმარტებით, სერვისების მიღებისას აქამდე ინტიკატორი კერძო დაზღვევა იყო, ახლა კი, გაჩნდება რამდენიმე ინდიკატორი, მათ შორის ერთ-ერთი ადამიანის შემოსავალი იქნება. ”2013 წლიდან დღემდე საყოველთაო ჯანდაცვაში მონაწილეობის მხოლოდ ერთი ინდიკატორი იყო - ჰქონდა თუ არა პირს კერძო დაზღვევა? ახლა შემოდის მულტიინდიკატორი. ერთ-ერთი ინდიკატორი დარჩება კერძო დაზღვევაში მონაწილეობა. სხვა ინდიკატორი იქნება შემოსავალი - მაღალია, თუ დაბალი. კიდევ სხვა ინდიკატორია, მოწყვლადობის მიხედვით. რბილად რომ ვთქვათ, იმ ადამიანთა კატეგორია, ვისაც შეუძლია, რომ თავისი ჯანდაცვა ჯიბიდან დაიფინანსოს, დაიფინანსებს ჯიბიდან, მაგრამ მიტოვებული არ იქნება, სახელმწიფოსგან შედარებით მცირე პაკეტი ექნება შეთავაზებული. ამის ხარჯზე გაკეთებული ეკონომია უფრო მოწყვლად ჯგუფებს მოხმარდება - შედარებით უფრო დაბალანაზღაურებად ადამიანებს და 19 კატეგორია მიზნობრივ-მოწყვლად ჯგუფებს, რომლისთვისაც წამლის კომპონენტი შეიქმნება, ესენი არიან პენსიონერები, ბავშვები, ლტოლვილები, უმწეოები, შშმ პირები და ა.შ. ეს არის ძირითადი იდეა. მინისტრმა ამის ერთ ნაწილზე, როგორც მაგალითზე ისაუბრა. ქართული განზომილებით ყველაზე მდიდარი ადამიანები არიან ისინი, ვისაც წელიწადში 40 000 ლარზე მეტი აქვთ შემოსავალი. ისინი იხდიან ქონების გადასახადს. მინისტრმა ცოტათი ფარდა გახსნა და თქვა, რომ მათთვის საყოველთაო ჯანდაცვა უფრო შევიწროვდება. ისინი საყოველთაო ჯანდაცვას მიიღებენ ძალიან შევიწროებული, კატასტროფული დაფარვის პრინციპით. მიტოვებული არ იქნება, მაგრამ ძალიან განსხვავებული იქნება, მაგალითად, დაბალანაზღაურებადი ან მოწყვლადი ჯგუფისგან”, - განმარტა ლაშა ნიკოლაძემ. საყოველთაო ჯანდაცვასთან დაკავშირებული ახალი დეტალების მედიის წარმომადგენლებისთვის გაცნობას ჯანდაცვის სამინისტრო მიმდინარე კვირაში გეგმავს.
--- 

07.03.2017 
მედიასაშუალება: http://www.interpressnews.ge/ge/sazogadoeba/422028-davith-sergeenko-davith-matcarashvilis-dakavebaze-thu-danashauli-gamoikvetha-yvela-thanabrad-math-shoris-mec-vagebth-pasukhs.html?ar=A 
დავით სერგეენკო დავით მაჭარაშვილის დაკავებაზე - თუ დანაშაული გამოიკვეთა ყველა თანაბრად, მათ შორის მეც, ვაგებთ პასუხს
საქართველოს შრომის, ჯანმრთელობისა და სოციალური დაცვის მინისტრის დავით სერგეენკოს განცხადებით, „სამედიცინო საქმიანობის სახელმწიფო რეგულირების სააგენტოს“ ფარმაცევტული საქმიანობის დეპარტამენტის უფროსის დავით მაჭარაშვილის დაკავებასთან დაკავშირებული გამოძიების დეტალები არ იცის. ”მე თვითონაც არ ვიცი ამ გამოძიების დეტალები, თუმცა, გიდასტურებთ, რომ არ აქვს მნიშვნელობა ხელმძღვანელი პირი იქნება, საშუალო, თუ ქვედა რგოლის თანამშრომელი, თუ დანაშაული გამოიკვეთა ყველა, თანაბრად, მათ შორის მეც, ვაგებთ ამაზე პასუხს”, - განუცხადა დავით სერგეენკომ ჟურნალისტებს. მინისტრმა ფსიქოტროპულ მედიკამენტებთან დაკავშირებით არსებულ რეგულაციებზე და განხორციელებულ საქმიანობაზე ისაუბრა. ”2014 წლის სექტემბერში აღდგა რეცეპტების ინსტიტუტი, 2014 წლის განმავლობაში რამდენიმე ფსიქოტროპული წამალი, რომელიც ურეცეპტოდ იყიდებოდა პირველ კატეგორიაში - ნარკოტიკებში და მასთან გათანაბრებულებში ავიდა, ამან მნიშვნელოვნად შეამცირა სააფთიაქო, ინტრავენური ნარკომანია, მაგრამ პრობლემა რჩებოდა ტაბლეტირებული ფორმების არამიზნობრივი გამოყენება. წლის განმავლობაში გატარდა რამდენიმე ღონისძიება, როდესაც ფარმაცევტებს დაეკისრათ პასუხისმგებლობა და რამდენიმე ასეულ აფთიაქს საჯარიმო სანქციები დაეკისრა, თუმცა ეს არ აღმოჩნდა საკმარისი და ფინანსთა სამინისტროს საგამოძიებო სამსახურთან ერთობლივი მუშაობით გამოიკვეთა გარკვეული სურათი, რომელსაც გამოძიება სჭირდება. ვფიქრობ, ეს გამოძიება სწრაფად, გამჭვირვალედ და სამართლიანად დასრულდება”, - განაცხადა დავით სერგეენკომ. ფინანსთა სამინისტროს საგამოძიებო სამსახურმა „სამედიცინო საქმიანობის სახელმწიფო რეგულირების სააგენტოს“ ფარმაცევტული საქმიანობის დეპარტამენტის უფროსი დავით მაჭარაშვილი დააკავა. ფინანსთა სამინისტროს საგამოძიებო სამსახურის ინფორმაციით, საგამოძიებო სამსახურმა, შრომის, ჯანმრთელობისა და სოციალური დაცვის სამინისტროსთან ერთობლივად გატარებული ღონისძიებებისა და მიწოდებული დოკუმენტური მასალის შესწავლის შედეგად შეკრებილი მტკიცებულებების საფუძველზე დააკავა სსიპ „სამედიცინო საქმიანობის სახელმწიფო რეგულირების სააგენტოს“ ფარმაცევტული საქმიანობის დეპარტამენტის უფროსი დავით მაჭარაშვილი, ხოლო სისხლის სამართლის პასუხისგებაში მისცეს ფსიქოტროპული მედიკამენტების იმპორტიორი ორი კომპანიის ხელმძღვანელი პირი. როგორც საგამოძიებო სამსახურში განმარტავენ, საქმეზე ჩატარებული გამოძიებით დადგინდა, რომ დავით მაჭარაშვილმა, ფსიქოტროპული და მასთან გათანაბრებული მედიკამენტების კვოტირებისა და მედიკამენტების იმპორტის რაოდენობის დადგენის პროცესში, აღნიშნულ ორ კომპანიას მიანიჭა არამართლზომიერი უპირატესობა, რის შედეგადაც ქვეყანაში, მიმოქცევაში მოხვდა არსებულ საჭიროებაზე მეტი ფსიქოტროპული და მასთან გათანაბრებული მედიკამენტი. საქმეზე მიმდინარეობს გამოძიება საქართველოს სისხლის სამართლის კოდექსის 332-ე მუხლის პირველი ნაწილით და 25 - 332-ე მუხლის პირველი ნაწილით, რაც სასჯელის სახით ითვალისწინებს თავისუფლების აღკვეთას, ვადით 3 წლამდე.
მედიანიუს.ჯი-http://medianews.ge/ge/sergeenko-farmatsevtuli-saqmianobis-departamentis-ufrosis-dakavebas-ekhmaureba/22991

მედიასაშუალება: http://www.interpressnews.ge/ge/sazogadoeba/422016-evropuli-saqarthvelo-fsiqikuri-janmrthelobisa-da-bavshvtha-reabilitacia-abilitaciis-programebshi-sheqmnili-mdgomareobis-shestsavlas-moithkhovs.html?ar=A
”ევროპული საქართველო“ ფსიქიკური ჯანმრთელობისა და ბავშვთა რეაბილიტაცია-აბილიტაციის პროგრამებში შექმნილი მდგომარეობის შესწავლას მოითხოვს
”მოძრაობა თავისუფლებისთვის-ევროპული საქართველო“ ფსიქიკური ჯანმრთელობისა და ბავშვთა რეაბილიტაცია-აბილიტაციის პროგრამებში შექმნილი მდგომარეობის შესწავლას მოითხოვს. როგორც ”ინტერპრესნიუსს” ფრაქციიდან აცნობეს, დღეს, პარლამენტის ჯანდაცვის და სოციალური დაცვის კომიტეტის სხდომაზე ”მოძრაობა თავისუფლებისთვის-ევროპული საქართველოს“ წევრებმა, გიგი წერეთელმა, ელენე ხოშტარიამ და ზურაბ ჭიაბერაშვილმა ფსიქიკური ჯანმრთელობისა და ბავშვთა რეაბილიტაცია-აბილიტაციის პროგრამებში შექმნილ პრობლემებზე ისაუბრეს. მათ ყურადღება გაამახვილეს იმ ფაქტზე, რომ მდგომარეობის სიმძიმემ ორი მშობელი - თამარ იარაჯული და ნათია ლომიძე აიძულა მთავრობის ადმინისტრაციის ფოიეში შიმშილობა დაეწყოთ (ამ ეტაპზე, მშობლებმა შიმშილობა შეწყვიტეს იმ პირობით, რომ 10 მარტამდე სახელმწიფო უწყებებიდან სათანადო რეაგირება იქნება). პარტიის წევრებმა ასევე დააყენეს საკითხი, რომ მაქსიმალურად დაჩქარდეს ჯანდაცვის სამინისტროს წარმომადგენლებთან ერთად აღნიშნული საკითხის დეტალური განხილვა და გადაწყვეტა.

მედიასაშუალება: http://www.interpressnews.ge/ge/sazogadoeba/421949-saqarthvelom-socialuri-dacvis-saerthashoriso-asociaciis-komisiebis-me-11-forumshi-miigho-monatsileoba.html?ar=A
საქართველომ სოციალური დაცვის საერთაშორისო ასოციაციის კომისიების მე-11 ფორუმში მიიღო მონაწილეობა
საქართველომ სოციალური დაცვის საერთაშორისო ასოციაციის (ISSA) კომისიების მე-11 ფორუმში მიიღო მონაწილეობა, რომელიც ჟენევაში ჩატარდა.  როგორც ”ინტერპრესნიუსს” ჯანდაცვის სამინისტროდან აცნობეს, ასოციაციის პრეზიდენტისა და გენერალური დირექტორის წარდგინებით, ასოციაციის ბიურომ საქართველოს შრომის, ჯანმრთელობისა და სოციალური დაცვის მინისტრის მოადგილე, სოციალური მომსახურების სააგენტოს დირექტორი ზაზა სოფრომაძე ასოციაციის ჯანდაცვის კომისიის ვიცე-პრეზიდენტად აირჩია. ასოციაციის სამდივნოს და კომისიების ხელმძღვანელების გადაწყვეტილებით, მომდევნო სამი წლის განმავლობაში, სხვა რიგ აქტივობებთან ერთად, დაიგეგმა სოციალური დაცვის სფეროში არსებული, გაიდლაინების გადახედვა, მათი განახლების მიზნით. ”ფორუმზე განიზაღვრა ის ძირითადი სტრატეგიული მიმართულებები, რომლებიც ყველაზე დიდ გამოწვევებს წარმოშობს სოციალური დაცვის უწყებებისათვის მსოფლიოს მასშტაბით. განისაზღვრა პრიორიტეტული მიმართულებები”, - განმარტავენ საქართველოს ჯანდაცვის სამინისტროში. სოციალური დაცვის საერთაშორისო ასოციაცია (ISSA) 1927 წელს ჩამოყალიბდა. იგი დღეს 158 ქვეყნის 334 სოციალური დაცვის ინსტიტუტს აერთიანებს და სოციალური დაცვის სფეროში მსოფლიოში ლიდერ საერთაშორისო ორგანიზაციას წარმოადგენს. საქართველოს ჯანდაცვის სამინისტროს სოციალური მომსახურების სააგენტო გასული წლის ნოემბერში სოციალური დაცვის საერთაშორისო ასოციაციის (ISSA) ოფიციალური წევრი გახდა.

მედიასაშუალება: http://www.ipress.ge/new/63434-zhenevashi-socialuri-dacvis-saertashoriso-asociaciis-forimi-gaimarta
ზაზა სოფრომაძე ISSA -ის ჯანდაცვის კომისიის ვიცეპრეზიდენტად აირჩიეს
სოციალური მომსახურების სააგენტო გასული წლის ნოემბერში სოციალური დაცვის საერთაშორისო ასოციაციის (ISSA) ოფიციალური წევრი გახდა. საქართველო მონაწილეობას იღებდა ასოციაციის კომისიების მე-11 ფორუმში, რომელიც მარტის დასაწყისში ჟენევაში ჩატარდა. ფორმუმზე განიზაღვრა ის ძირითადი სტრატეგიული მიმართულებები, რომლებიც ყველაზე დიდ გამოწვევებს წარმოშობს სოციალური დაცვის უწყებებისათვის მსოფლიოს მასშტაბით. განისაზღვრა პრიორიტეტული მიმართულებები.ასოციაციის სამდივნოს და კომისიების ხელმძღვანელების გადაწყვეტილებით, მომდევნო სამი წლის განმავლობაში, სხვა რიგ აქტივობებთან ერთად, დაიგეგმა სოციალური დაცვის სფეროში არსებული, გაიდლაინების გადახედვა, მათი განახლების მიზნით. ასოციაციის პრეზიდენტისა და გენერალური დირექტორის წარდგინებით, ასოციაციის ბიურომ საქართველოს შრომის, ჯანმრთელობისა და სოციალური დაცვის მინისტრის მოადგილე, სოციალური მომსახურების სააგენტოს დირექტორი ზაზა სოფრომაძე ასოციაციის ჯანდაცვის კომისიის ვიცე-პრეზიდენტად აირჩია. სოციალური დაცვის საერთაშირისო ასოციაცია (ISSA) 1927 წელს ჩამოყალიბდა. იგი დღეს 158 ქვეყნის 334 სოციალური დაცვის ინსტიტუტს აერთიანებს და სოციალური დაცვის სფეროში მსოფლიოში ლიდერ საერთაშორისო ორგანიზაციას წარმოადგენს.
ექსპრესნიუს.ჯი- http://epn.ge/?id=41366
კვირა.ჯი- http://kvira.ge/315115

მედიასაშუალება: https://bpn.ge/index.php?option=com_content&view=article&id=32018%3Agamzardia-khelisuflebav-usamarthlo-khar-sashualo-fenis-gaghatakeba-gaqvs-gadatsyvetili&catid=163%3Afinansebi&Itemid=68
გამზარდია : „ხელისუფლებავ, უსამართლო ხარ, საშუალო ფენის გაღატაკება გაქვს გადაწყვეტილი“
ანალიტიკოსი არჩილ გამზარდია „ფეისბუქის“ პირად გვერდზე ჯანდაცვის მინისტრის დავით სერგეენკოს განცხადებას ეხმაურება.  მინისტრის განცხადებით, საყოველთაო ჯანდაცვა მაღალშემოსავლიანი მოქალაქეებისთვის დიფერენცირებული იქნება. „ბიზნესპრესნიუსი“ უცვლელად გთავაზობთ არჩილ გამზარდიას პოსტს: „ჯანდაცვის მინისტრის, ანუ მთავრობის აზრით, ოჯახები რომელთა წლიური შემოსავალი 32 000 ლარია, მაღალშემოსავლიანი ოჯახია.  მას ეკისრება ქონების გადასახადი, ავტომობილის გადასახადი, მას უკვე აღარ ეკუთვნის საყოველთაო ჯანდაცვა , სამომავლოდ დაგეგმილია სკოლამდელი აზღრდისა და სკოლის განათლებაზეც გავრცელდეს მსგავსი შეზღუდვები.  შეგახსენებთ, კოეფიციენტი ოჯახზე წლიური 40 000 შემოსავალი, ანუ დაირცხული 32 000 ლარი "სიმდიდრის" მაჩვენებლად 90-იანების ბოლოს მიიღეს. მას შემდეგ რამდენით გაიზარდა ფასები, ინფლაცია, სოციალური პირობები და ა.შ. ნებისმიერმა კარგად ვიცით. ასევე შეგახსენებთ, რას ნიშნავს დღეს 32 000 ლარი წლიური შემოსავალი ოჯაზე, თუ თქვენი ოჯახი შედგება 6-8 სულისგან, შესაბამისად თვეში შემოსავალია 300-400 ლარი, რომელიც დღევანდელმა ხელისუფლებამ გადაწყვიტა, რომ ეს არის მდიდარი ადამიანი.  ძვირფასო ხელისუფლებავ, უსამართლო ხარ, ე.წ. საშუალო ფენის გაღატაკება გაქვს გამიზნული და იმ ფარისევლობის გამო, რასაც გამოხატავთ, თითქოს ადამიანია თქვენი მთავარი ფასეულობა, ამაზრზენიც ხართ,“ - წერს გამზარდია.

რატომ არის აუცილებელი შრომითი ხელშეკრულების წინასწარ გაცნობა და დამსაქმებელთან დეტალურად გავლა?
იურიდიული ფირმა GLCC მმართველი პარტნიორის პოზიცია ჯერ კიდევ, 2013 წელს, ქვეყნის მთავრობა ინიციატივით გამოვიდა და შრომის კოდექსში ცვლილებების პაკეტი წარმოადგინა, რომელიც როგორც დამსაქმებლის, ასევე დასაქმებულის უფლებების თანაბრად დაცვას ითვალისწინებდა. კერძოდ, განახლებული შრომის კოდექსის მიხედვით, კვირაში სამუშაო საათების რაოდენობა 40 საათით განისაზღვრა, შესაბამისად, ზეგანაკვეთურად ჩაითვალა აღნიშნული დროის შემდეგ შესრულებული სამუშაო, ამასთან, დამსაქმებელს დასაქმებულის დაუსაბუთებლად გათავისუფლება არ შეეძლო დავალდებულიიყო 30 დღით ადრე წერილობით გაეფრთხილებინაის. ეს იმ აქტუალური საკითხების ნაწილია, რაც წლების განმავლობაში აწუხებდა დასაქმებულს, თუმცა ახალი შრომის კოდექსი თუ რამდენად დაიცავდა როგორც დასაქმებულის, ასევე დამსაქმებლის ინტერესებს, ეს კითხვები საზოგადოებაში იმთავითვე გაჩნდა. კერძო კომპანიების წარმომადგენლების ერთი ნაწილი დადებითად აფასებდაინიციატიცას: „შრომის კოდექსში შესულინების მიერი ცვლილება, რომლიც მიზნად ისახავს მის გაუმჯობესებას, ნამდვილად მისასალმებელია. რა თქმა უნდა, ამ ცვლილებების შედეგად დასაქმებულები უფრო დაცულადი გრძნობენ თავს სამუშაო ადგილებზე". დანარჩენ ნაწილს კი მის გათვალისწინებასა, თუ დაცვაზე არც უფიქრია. რამდენიმე დღის წინ საპროტესტო ტალღა საქართველოში შრომის კოდექსის პირობების წინააღმდეგ კვლავ განახლდა. კერძოდ, ექვსი თანამშრომელი წიგნის მაღაზია "ბიბლუსს" შრომის კოდექსის დარღვევაში და მძიმე სამუშა ოპირობებში ადანაშაულებს. ამავე მტკივნეულ საკითხს ეხმაურებიან სუპერმარკეტების ქსელ "ფრესკოში" დასაქმებულებიც. აღსანიშნავია, რომ საქართველოს კანონმდებლობით დასაქმებულის და დამსაქმებლის საბაზისო უფლებებიდაცულია, თუმცა მნიშვნელოვან წილად, შრომითი ურთიერთობის მხარეები თავად, ხელშეკრულებით ადგენენ მათი ურთიერთობის საფუძვლებს, რისი შედეგებიც სახეზეა და შესაძლოა, უფრო მასშტაბურადაც იჩინოს თავი. დაცულია თუ არა დღეს არსებულ შრომის კოდექსში დამსაქმებლისა და დასაქმებულის ინტერესები და როგორ უნდა მოიქცნენ მხარეები, რომ მათუ უფლებები არ დაირღვეს,გვესაუბრება იურიდიული ფირმა GLCC მმართველი პარტნიორი შალვა ცხაკაია. -	რამდენად ითვალისწინებენ დღეს კერძო კომპანიები თუ საჯარო უწყებები ხელშეკრულების შედგენისას მოქმედ შრომის კოდექსს? -	ის კომპანიები, რომლებსაც ჩვენთან აქვთ ურთიერთობა, რა თქმა უნდა, სრულად ითვალისწინებენ შრომის კანონმდებლობით დადგენილ მოთხოვნებს, და თანამშრომლებთან დადებული შრომითი ხელშეკრულებები შესაბამისობაშია არსებულ კანონმდებლობასთან.თუმცა, ზოგადი ფონი ქვეყანაში განსხვავებულია, რასაც რამდენიმე მიზეზი აქვს: 1. ხშირ შემთხვევაში ხელშეკრულების შემდგენს და ხელმომწერს აშკარად არ აქვთ ცოდნა შრომის კანონმდებლობის მოთხოვნების შესახებ. 2. შრომითი ურთიერთობისას, არც დამსაქმებელმა და არც დასაქმებულმა არ იციან მათი ხელშეკრულებით და კანონით გათვალისწინებული უფლებები და ვალდებულებები, რაც ხდება დავის წარმოშობის ძირითადი მიზეზი. 3. ამას ემატება ის, რომ სასამართლოები გადატვირთულია შრომითი დავებით და ხშირ შემთხვევაში, საკანონმდებლო ორგანო ვერ ახდენს კანონით გათვალისწინებულ ვადებში პროცესების გამართვას და გადაწყვეტილებების მიღებას. შესაბამისად, სასამართლოს გზით პრობლემის გადაჭრას ზოგიერთი დასაქმებული ამჯობინებს საზოგადოების სამსჯავროზე გამოიტანოს შიდა სამსახურებრივი პრობლემები, რაც საბოლოო ჯამში დავის ორივე მხარეს აზიანებს. -	რატომ არ არის ხაზგასმული ხელშეკრულებაში აღნიშნული პუნქტები, მათ შორის, ღამემუშაობა, დასაქმებულის მიერ სხვადასხვა ფუნქციების შეთავსება, აისახება თუ არა ეს ანაზღაურებაზე და სხვა? - მოქმედიშრომის კოდექსით დარეგულირებულია ზეგანაკვეთური შრომა, და იგი უზრუნველყოფს ანაზღაურებას ხელფასის საათობრივი განაკვეთის გაზრდილი ოდენობით, რაც იმას ნიშნავს, რომ თუ დასაქმებული ერთი საათის მუშაობაში ჩვეულებრივ იღებს 10 ლარს, ზეგანაკვეთური სამუშაოს შესრულებისას მან უნდა მიიღოს ანაზღაურების სახით 10 ლარზე მეტი, რაც კანონის მოთხოვნაა. ღამის სამუშაოზე შეზღუდვა მოქმედებს არასრულწლოვანი პირების, ორსულდა მეძუძურ ქალებზე. რაც შეეხება დამსაქმებლისათვის დამატებითი ფუნქციების შეთავსებას, ზოგადად, ხელშეკრულებისპირობების შეცვლას შრომის კოდექსი საკმაოდ მკაფიოდ არეგულირებს და ხელშეკრულების არსებითი პირობების შეცვლისას მოითხოვს დასაქმებულის თანხმობას. -	სამართლებრივი კუთხით, რა უნდა გააკეთოს დასაქმებულმა, რათა კომპანიაში მისი უფლებები არ დაირღვეს, ანუ რამდენად სასურველიახელშკრულების ზედმიწევნით წაკითხვა,დამსაქმებელთან დეტალურად გავლა,ნებისმიერი „წვრილმანის" ასახვა? -	შრომის კოდექსი მოითხოვს ყველა დასაქმებულისათვის, რომელთან შრომის ურთიერთობაც 3 თვეს აღემატება, ხელშეკრულების წერილობითი ფორმით დადებას, , რაც იმას ნიშნავს, რომდასაქმებული ხელმოწერის გარეშე ვერ დათანხმდება სამუშაოს პირობებს.შესაბამისად, რა თქმა უნდა, აუცილებელია მისი მხრიდან აღნიშნული ხელშეკრულების გაცნობა და მასში ჩამოყალიბებული პირობების კარგად გააზრება, გაურკვეველი და ბუნდოვანი დებულებების დაზუსტება., არსებითი პირობის განსაზღვრა. - ხშირ შემთხვევაში ხელშეკრულებები ბუნდოვანია და ძირითადად დამსაქმებლის ინტერესებზე მორგებული. და თუ ხელი მოაწერე, რამდენად მიაღწევს შედეგს გაპროტესტებისას? - უმეტეს წილად, ხელშეკრულებებს ადგენენ დამსაქმებლები, ცხადია ხელშეკრულების შემდგენი თავის ინტერესს მეტად ითვალისწინებს. ისიც აღსანიშნავია, რომ სამუშაოზე აყვანისას დასაქმებულს ხშირად არ გააჩნია ძლიერი (Bargaining Power) ბერკეტი მოლაპარაკებისას საკუთარი პირობების საკარნახოდ, თუმცა ეს არ უნდა გახდეს მიზეზიხელშეკრულების პირობების მიმართ უყურადღებობისა,ეს იწვევს საგნობრივი მოლაპარაკებების და დეტალურ პირობებზე შეთანხმების იგნორირებას, რაც საბოლოო ჯამში ხდება დავის საფუძველი. -	ეკისრება თუ არა უსაფრთოხების დაცვა რიგით თანამშრომელს, მითუმეტეს თუ ის ხელშეკრულებაში არ არის გათვალისწინებული? - ზოგადად უსაფრთხო და ჯანსაღი სამუშაო გარემოს უზრუნველყოფა დამსაქმებლის ვალდებულებაა, კომპანიის მენეჯმენტმა დროულად უნდა შეატყობინოს თანამშრომელს იმ ფაქტორების შესახებ, რომლებიც მოქმედებს მისი სიცოცხლისა და ჯანმრთელობის უსაფრთხოებაზე. დასაქმებულს კი თავის მხრივ, უფლება აქვს უარი თქვას იმ სამუშაოს ან დავალების შესრულებაზე, რომელიც შრომის უსაფრთხოების პირობების დაუცველობის გამო არსებით საფრთხეს შეუქმნის მისი ან მესამე პირის სიცოცხლეს ან ჯანმრთელობას. -	რაც შეეხება, ყველაზე მტკივნეულ თემას - სამსახურიდანგათავისუფლება, რა უფლებებს იყენებს ამ დროს დასაქმებული და დამსაქმებელი? აღნიშნული გადაწყვეტილების მოტივები და სავარაუდო მიზეზი უნდა იყოს თუ არა ასახული ხელშეკრულებაში? -	ეს საკითხი, თუ რამდენად დასაბუთებულია თანამშრომლის სამსახურიდან გათავისუფლება ხშირად ხდება დავის მიზეზი ჩვენს ქვეყანაში. ამ მხრივ დასაქმებულის უფლებები მნიშვნელოვნად გაიზარდა 2013 წლის საკანონმდებლო ცვლილებების შემდეგ, კოდექსის მიხედვით დამსაქმებლის ინიციატივით ხელშეკრულების შეწყვეტა უმიზეზოდ დაუშვებელია. აუცილებელია ხელშეკრულებით, ან კანონით გათვალისწინებული შემთხვევის ან გარკვეული ობიექტური გარემოების დადგომა, რომელიც ამართლებს შრომითი ხელშეკრულების შეწყვეტას დამსაქმებლის მხრიდან. -	ხშირად საუბარია ბონუსების დარიცხვის სისტემის გამჭვირვალობაზე. რამდენად ადეკვატური და სათანადოა დათვლის კოეფიციენტი? - ბონუსების სისტემას შრომის კანონმდებლობა არ არეგულირებს, აღნიშნული საკითხის ფორმულირებამთლიანად მინდობილია შრომითი ურთიერთობების მხარეებზე. შესაბამისად, ჩვენ დასაქმებულებს ვურჩევდით, რომ მოითხოვონ შრომის ხელშეკრულებაში მოსალოდნელი ბონუსების რაოდენობა, მათი გამოთვლის და გადახდის წესის დეტალურად განსაზღვრა. -	და ბოლოს, როგორ შეაფასებდით წიგნისმაღაზია "ბიბლუსის" და სუპერმარკეტებისქსელ "ფრესკოს" თანამშრომლების პროტესტს - ისინი ხელმძღვანელობას შრომის კოდექსის დარღვევაში და მძიმე სამუშაო პირობებში ადანაშაულებენ... -	კიდევ ერთელ გავიმეორებ, რომ ასეთი დავების საჯარო სივრცეში გამოტანა აზიანებს ერთის მხრივ დამსაქმებლის ინტერესებს, საზოგადოებაში მათ მიმართ ნეგატიური განწყობების შექმნით, რამაც შეიძლება გაყიდვებზე იქონიოს გავლენა, და მეორეს მხრივ, აზიანებს დასაქმებულის ინტერესებსაც მათი კარიერული განვითარების ან სხვა სამსახურის მოძიების კუთხით. ამიტომ, აუცილებელია ასეთი შრომითი დავების პრევენცია მოხდეს მხარების მიერ კანონით და ხელშეკრულებით მინიჭებული უფლებების გააზრებით. მეორეს მხრივ, სახელმწიფომ უნდა უზრუნვეყოს შრომითი დავების დროული და ეფექტური გადაწყვეტა სასამართლოების მიერ.
--- 

დავუბრუნოთ სოფო ლაზარაშვილს ჯანმრთელობა!
ნებისმიერი მშობლისთვის ყველაზე ფასეული მისი ბავშვების ჯანმრთელობაა! წარმოგიდგენიათ რა ტკივილს განიცდის დედა, როდესაც შვილის ტანჯვას უყურებს და ვერაფრით ეხმარება... სოფო ლაზარაშვილი ჩერნოვეცკის საქველმოქმედო ფონდის ბენეფიციარია. მისი დედა, ირინა ადრე გათხოვდა და 16 წლის ასაკში მშვენიერი გოგონა შეეძინა. სოფო ჯანმრთელი, განვითარებული, ჭკვიანი ბავშვი იყო და კარგად სწავლობდა. არაერთხელ უსახელებია მშობლები და მასწავლებლები! სამწუხაროდ ოჯახის ბედნიერება ხანმოკლე აღმოჩნდა. 11 წლის იყო, სკოლაში ცუდად რომ გახდა და გონება დაკარგა. 3 თვე რეანიმაციაში გაატარა. ძვირადღირებული მკურნალობა რომ აენაზღაურებინათ და შვილისთვის სიცოცხლე შეენაჩუნებინათ, ოჯახმა ყველაფერი გაყიდა რაც ებადა. სოფოს გადარჩენა მოახერხეს მაგრამ საავადმყოფოდან გამოწერის შემდეგ, მისი მდგომარეობა დღითი დღე მძიმდებოდა... მას ჯერ ფეხები წაერთვა, შემდეგ ზოგიერთი სიტყვა ავიწყდებოდა. 14 წლის ასაკში საერთოდ ვეღარ საუბრობდა და ვერც დადიოდა... ახლა სოფო საწოლსაა მიჯაჭვული, ხშირად ემართება ეპილეფტიკური გულყრები. მისი დატოვება რამდენიმე წუთითაც კი სახიფათოა, ამიტომ როდესაც დედას სახლიდან გასვლა უწევს, სოფოს მისი უმცროსი ძმები უვლიან. თუ კმურნალობა და ინტენსიური რეაბილიტაცია სასწრაფოდ არ განახლდა, სოფოს მდგომარეობა შეიძლება კიდევ უფრო დამძიმდეს და გაუარესდეს. რეაბილიტაციისათვის საჭირო თანხები ოჯახს არ გააჩნია. საკვებსაც კი სოციალურად დაუცველი ადამიანებისთვის განკუთვნილი უფასო სასადილოდან იღებენ! მათი საცხოვრებელი პირობები ძალიან მძიმეა! ყოფილი ბაღის შენობის ერთ ოთახში არიან შეკედლებულები. ოთახში საშინელი ნესტია, ხოლო ავეჯი პრაქტიკულად არ აქვთ. ძველ დამტვრეულ საწოლებზე წვანან, რომლებიც შეიძლება ნებისმიერ მომენტში დაიშალოს! ჩერნოვეცკის ფონდი სოფოს მედიკამენტებით და პროდუქტებით ეხმარება, მაგრამ მის ყველა პრობლემას ვერ გადაწყვეტს! მხოლოდ ერთიანი ძალებითაა შესაძლებელი მკურნალობისთის საჭირო  თანხის შეგროვება. თუ გაქვთ საშუალება ფინანსური დახმარება აღმოუჩინოთ სოფოს, თანხა შეგიძლიათ ჩარიცხოთ ფონდის ანგარიშზე GE15TB7194336080100003 ან GE64BG0000000470458000 (დანიშნულება: სოფო ლაზარაშვილი) ან პირდაპირ ვებ–გვერდიდან  https://chernovetskyifund.ge/ge/donate/181/ყველაზე დიდი სიკეთეა, რომ დაეხმარო ისეთ ადამიანს, ვინც თავად ვერაფერს გვთხოვს და მადლობასაც კი ვერ გადაგვიხდის!

ჩერნოვეცკის ფონდი ჯანდაცვის სამინისტროსგან ბავშვთა სახლების კანონით გათვალისწინებულ დაფინანსებას მოითხოვს!
ჩერნოვეცკის ფონდი ჯანდაცვის სამინისტროსგან ბავშვთა სახლების კანონით გათვალისწინებულ დაფინანსებას მოითხოვს: „როგორც ჩანს, საქართველოში ყველამ, ჯანდაცვის სამინისტროსა და ჩინოვნიკების გარდა იცის, თუ რამდენი უპატრონო ბავშვი, ბედის ანაბარა მიტოვებული მოხუცი და მძიმედ დაავადებული ადამიანი გვყავს! ამიტომ ჩერნოვეცკის საქველმოქედო ფონდი უკვე 5 წელია სასიცოცხლოდ მნიშვნელოვან დახმარებას უწევს 700-ზე მეტ სოციალურად დაუცველ მოქალაქეს და 100-ზე მეტ შიშველ და მშიერ პატარას, რომლებიც ოჯახების სიღატაკის გამო, სკოლებსა და საბავშვო ბაღებში ვერ დადიან! ფონდის ყოველწლიური ბიუჯეტი, რომელიც საქველმოქმედო პროგრამების შესასრულებლადაა მიმართული, 2 მლნ ლარს შეადგენს. თბილისსა და ქობულეთში ჩვენმა ფონდმა საოჯახო ტიპის 3 ბავშვთა სახლი გახსნა, სადაც საუკეთესო საცხოვრებელი და განვითარებისთვის აუცილებელი პირობებია შექმნილი 30 მშობლების მზრუნვლეობას მოკლებული ბავშვისთვის. ასევე, 2017 წელს ჩვენ ვაპირებთ გავხსნათ კიდევ მინიმუმ 7 ბავშვთა სახლი საქართველოს ყველაზე რთულად მისადგომ რეგიონებში, სადაც მშობლების მზრუნველობასა და სითბოს მოკლებულ ბავშვთა რიცხვი განსკუთრებით დიდია! წელსვე დავიწყებთ მრავალმილიონიან პროგრამას, რომელიც ითვალისწინებს საქართველოში მცხოვრები უპატრონო ადამიანების დაცვას - მათთვის უფასო სასადილოებიდან დაწყებული, ღამის გასათევით დამთავრებული ყველაფერს გავხსნით! მოქმედი კანონმდებლობის შესაბამისად, ჯანდაცვის სამინისტრო ვალდებულია ყოველდღიურად 17 ლარი გამოყოს ბავშვთა სახლში მცხოვრებ ყოველ პატარაზე, მაგრამ გახსნის მომენტიდან (2016 წლის სექტემბრიდან) 2 ქობულეთში მდებარე ბავშვთა სახლს სამინისტროსგან კუთვნილი დაფინასება არ მიუღია, მისაღები თანხა თვეში 10 ათას ლარს შეადგენს. ამგვარად, უკვე ნახევარი წელია რაც 20 ბავშვი სახელმწიფოს მხარდაჭერის გარეშე ცხოვრობს. ფონდს მათი უზრუნველყოფის საშუალებას - იგულისხმება კვება, სამოსი, სასკოლო ნივთები, დაწესებულებების ქირის საფასურის გადახდა, პერსონალის ხელფასი და გადასახადები - მხოლოდ კეთილი ხალხისგან მიღებული შემოწირულობები აძლევს! ფონდი გაოგნებულია ჯანდაცვის სამინისტროზე პასუხისმგებელი პირების ასეთი უგულო დამოკიდებულით, რომლებიც გამოგონილი მიზეზებით წელავენ დაფინანსების დაწყებას, რითაც კანონს არღვევენ, ლახავენ ბავშვთა უფლებებს და უპატივცემულობას იჩენენ ქართული საზოგადოების მიმართ, რომელიც ფონდს ამ საწყალ ბავშვებზე ზრუნვაში ეხმარება. ჩერნოვეცკის ფონდი მოუწოდებს ჯანდაცვის სამინისტროს ჩინოვნიკებსა და პირადად მინისტრს - სერგეენკოს მკაცრად დაიცვას მოქმედი კანონმდებლობა და დაუყოვნებლვ გადაურიცხოს ბავშვთა სახლებს კუთვნილი სახსრები! ჩვენი მოთხოვნა არავითარ კავშირში არაა იმ კაპიკებთან, რომლებსაც სამინისტრო თითო ბავშვზე გვიხდის. ჩვენ მოვთხოვთ ჩვენი საქმიანობის პატივისცემას და იმ ჩინოვნიკების დასჯას, რომლებსაც სული არ აქვთ! ჯანდაცვის სამინისტროში მხოლოდ კეთილშობილი ადამიანები უნდა მუშაობდნენ! ეს პრინციპის საკითხია და აუცილებლობის შეთხვევაში, ჩვენ მის გადაჭრას საქართველოს სასამართლოებშიც მოვითხოვთ!“ - წერს ჩერნოვეცკი.
--- 

07.03.2017 
მედიასაშუალება: http://primetime.ge/1-%E1%83%AC%E1%83%9A%E1%83%98%E1%83%A1-%E1%83%9C%E1%83%A3%E1%83%AA%E1%83%90%E1%83%A1-%E1%83%93%E1%83%94%E1%83%93%E1%83%90-%E1%83%A8%E1%83%95%E1%83%98%E1%83%9A%E1%83%98%E1%83%A1-%E1%83%92%E1%83%90/
1 წლის ნუცას დედა, შვილის გადარჩენას ითხოვს – სოციალურმა სამსახურმა, პატარას ბავშვთა სახლში ჩაბარება შესთავაზა
ნუცა კობეშავიძე 1 წლის და 2 თვის არის, მას ჰიდროცეფალიის მძიმე დიაგნოზი აქვს, თხემის განუვითარებლობა და მონონუკლეოზი, გოგონას მდგომარეობა ნელ-ნელა მძიმდება და თუ უახლოესი თვეების განმავლობაში ოპერაციას ვერ გაუკეთებენ, შედეგი ძეიძლება სავალალო აღმოჩნდეს. ნუციკოს დედა, თამუნა, მარტოხელაა, ორ შვილს ყველანაირი დახმარების გარეშე ზრდის და სოციალურ სამსახურში ბავშვის მდგომარეობის გასაუმჯობესებლად დახმარების სათხოვნელად მისულს, შესთავაზეს, ნუციკო ბავშვთა სახლში მიეყვანა, რადგან თავად ოპერაციისთვის საჭირო თანხის შეგროვებას ვერ შეძლებდა და უფროსი გოგონაც დაიტანჯებოდა პატარა დაიკოს ტანჯვის ყურებით… თამუნა მზად არის, უკანასკნელი ნივთიც გაყიდოს, ოღონდ კი თავისი შვილი არ დათმოს და მისი ჯანმრთელობისთვის უკანასკნელ ამოსაუნთქვამდე იბრძოლებს. ფონდში „დედის ხელები“ ნუცა კობეშავიძის დასახმარებლად გროვდება თანხა, უმორჩილესად გთხოვთ, დაეხმაროთ ისედაც გამწარებულ დედას შვილის მდგომარეობის გაუმჯობესებაში… სანამ დროა, სანამ სიკვდილის პირას მივა პატარა, მანამდე გავიღოთ მცირედი მის დასახმარებლად, თორემ მერე გვიან იქნება და შესაძლოა კიდევ ერთი ანგელოზის სიცოცხლე დავკარგოთ!.. დაინტერესებულ პირებს ფორმა 100-ს და ყველა სხვა საჭირო დოკუმენტის სანახავად შეუძლიათ მოგვმართონ წერილობით, ჩვენს ფეისბუქ გვერდზე და ჩვენ მათ ყველა საჭირო დოკუმენტს მივაწვდით, ნუციკოს დედის ნებართვით. აუცილებლად მოუსმინეთ!… ეს არის ჩვენი ბენეფიციარი და მისი დედიკო, ნუცა და თამუნა კობეშავიძეები… დედა შვილის გამოჯანმრთელებისთვის იბრძვის!… მას აქვს შანსი კარგად იყოს!… ნუთუ დავუშვებთ იმას, რომ ნუცას მდგომარეობა გაუარესდეს და მერე მივიტანთ გულთან?? და მერე ვიტირებთ და ვიტყვით, რომ დაგვიანდა, თორემ შეიძლებოდა მისი გადარჩენაო!!!! სანამ დროა! სანამ შეგვიძლია გადავარჩინოთ და გამოვაჯანმრთელოთ! სანამ გვიან არ არის! გავიღოთ მხოლოდ თითო ლარი ნუცასთვის! ვიდეო დამკვრელი 00:0004:06 ფონდის საბანკი რეკვიზიტებია: საქართველოს ბანკი: GE51BG0000000668714400 თიბისი ბანკი : GE64TB7015436080100015 ლიბერთი ბანკი : GE86LB0115119616889001 თანხა შეგიძლიათ ასევე ჩარიცხოთ საქართველოს ბანკის აპარატიდან, იურიდიული პირის ანგარიშზე, საიდენტიფიკაციო კოდი: 406 179 987 დანიშნულებაში მიუთითეთ „ნუცა“ მიმღები ააიპ „დედის ხელები“ საქველმოქმედო ნომერი 0 901 701 225 ზარის განხორციელება შესაძლებელია ნებისმიერი ოპერატორიდან.
--- 

07.03.2017 
მედიასაშუალება: http://itv.ge/?m=16&CID=45673
,არ მინდა დავიჯერო რომ რამოდენიმე თვის სიცოცხლე დამრჩა..." - ლიზი ჯამბურია 26 წლის
ფონდი სიკეთის კვალი, სოციალურ ქსელში 26 წლის ლიზი ჯამბურიას შესახებ კიდევ ერთ განცხადებას ავრცელებს. გოგონა რომელიც გადარჩენასაც 50.000 $ სჭირდება საზოგადოების მხარდაჭერის იმედი აქვს. "მეგობრებო ეხლა ველაპარაკეთ ლიზის და ძალიან ბედნიერია, ბევრი ხალხი გვირეკავს და კითხულობს ჩემს ამბავს. იმედი მომეცა რომ შეგროვდება დროულად თანხა და გადავრჩებიო .... ჩვენ ერთად შევძლებთ ლიზის გადარჩენას . მეგობრებო 2 დღეში ლიზის სახელზე შემოსულია ჩვენს ანგარიშებზე 4000 ლარი და 75 $ -ი ,ლიზის გადასარჩენად გვჭირდება 50.000 $ . გააზიარეთ თან პოსტი ბევრი კეთილი ადამიანის გულამდე რომ მივიდეს ეს ინფორმაცია და შემოგვეირთდნენ სიკეთის კეთებაში . მეგობრებო ლიზის ავთვისებიანი სარკომა აქვს 2 სტადია , ძვლის და სახსრების სიმსივნე ამიტომ ყოველი წამი გადამწყვეტია მისი გადარჩენისთვის , გთხოვთ ვიხსნათ ახალგაზრდა გოგო სიკვდილისგან , რომელიც სახლში მიეჯაჭვა საწოლს და სიკვდილს თვალებში შეყურებს .... ოჯახის მობილური 598 133 022 ლიზის დედა ელისო ოჯახი ცხოვრობს ქუთაიში. გააზიარეთ პოსტი თან გთხოვთ ყველა კეთილ ადამიანს რომ მივაწვდინოთ ხმა და გადავარჩინოთ ეს გოგო.... საქველმოქმედო ზარის განხორციელება შესაძლებელია საქართველოდან ჯეოსელის,მაგთის და ბილაინის აბონენტებისთვის 0 901 700 177 ( ზარის ღირებულება 1 ლარი) ასევე თანხის ჩარიცხვა შესაძლებელია საქართველოს ბანკის / Express Pay და თიბისი ბანკის / tbc pay სწრაფი გადახდის აპარატებიდან 24 საათის განმავლობაში ,მთელი საქართველოს მაშტაბით.(მინიმალური შენატანი 1 ლარი) ქველმოქმედებაში მოძებნეთ ფონდი სიკეთის კვალი . საბანკო რეკვიზიტები: თიბისი ბანკი : TBCBGE22 GE34TB7319436080100002 GEL GE78TB7319436180100002 USD GE08TB7319436180100001 EUR საქართველოს ბანკი: BAGAGE22 GE10BG0000000667885400 GEL GE10BG0000000667885400 USD GE10BG0000000667885400 EUR მიმღები : ფონდი სიკეთის კვალი დანიშნულებაში მიუთითეთ : ლიზის გადასარჩენად დამატებითი ინფორმაციისთვის დაგვიკავშირდით ოფისი: 032 2 30 50 23 www.facebook.com/Fund.siketis.kvali http://siketiskvali.org/ka/ მადლობა სიკეთისთვის და მხარდაჭერისთვის ...." - აქვეყნებს ფონდი სიკეთის კვალი.
--- 

07.03.2017 
მედიასაშუალება:http://www.ipress.ge/new/63370-WHO-yoveltsliurad-17-milioni-bavshvi-garemos-dabindzurebis-shedegad-ighupeba
WHO: ყოველწლიურად 1.7 მილიონი ბავშვი გარემოს დაბინძურების შედეგად იღუპება
მსოფლიოში ყოველწლიურად 1.7 მილიონი ბავშვი გარემოს დაბინძურების შედეგად იღუპება,-ამის შესახებ ჯანდაცვის მსოფლიო ორგანიზაციის ანგარიშშია აღნიშნული, რომელიც ოფიციალურ ვებგვერდზე გამოქვეყნდა. ანგარიშის თანახმად, 1 თვიდან 5 წლამდე ასაკის ბავშვებს შორის სიკვდილობის ყველაზე გავრცელებული მაჩვენებელია დიარეა, მალარია და პნევმონია. ექსპერტების აზრით, ამ დაავადებების გავრცელების შემთხვევები შესაძლოა მნიშვნელოვნად შემცირდეს, თუ სასმელად ვარგისი წყალი იქნება და სხვა პრობლემებიც მოგვარდება. "გარემოს დაბინძურება ბავშვებისთვის განსაკუთრებით საშიშია“,- ამბობს ჯანდაცვის მსოფლიო ორგანიზაციის გენერალური დირექტორი, დოქტორი მარგარეტ ჩანი. მისი თქმით, გარემოს დაბინძურება ორგანოებზე, იმუნური სისტემაზე, ასევე სასუნთქ გზებზე ახდებს გავლენას. მათი ინფორმაციით, არახელსაყრელმა გარემომ შესაძლოა ნაადრევი მშობიარობა გამოიწვიოს. ორგანიზაციის ცნობით, როცა ბავშვი დაბინძურებული ჰაერის სუნთქვას განაგრძობს სახლში და ქუჩაში, პნევმონიის გავრცელების შანსი მკვეთრად იზრდება. გარდა ამისა, იზრდება რესპირატორული დაავადებების, ასთმის, გულ-სისხლძარღვთა დაავადებების, კიბოს, ასევე ინსულტის გავრცელების საფრთხეც.
--- 

07.03.2017 
მედიასაშუალება: http://liberali.ge/news/view/28021/adreuli-qortsinebis-preventsiis-sakitkhze-samushao-shekhvedra-gaimarta
ადრეული ქორწინების პრევენციის საკითხზე სამუშაო შეხვედრა გაიმართა
--- 

მედიასაშუალება: 	რეზონანსი
სააფთიაქო ნარკომანია კვლავ პრობლემად რჩება
საქართველოში კანონის გამკაცრების მიუხედავად, სააფთიაქო ნარკომანია ქვეყანაში კვლავ სერიოზულ პრობლემას წარმოადგენს. ამის ნათელი მაგალითი კი სამი დღის წინ საქართველოს ფინანსთა სამინისტროს საგამოძიებო სამსახურის მიერ ფარმაცევტული საქმიანობის დეპარტამენტის უფროსის დავით მაჭარაშვილის და ფსიქოტროპული მედიკამენტების იმპორტიორი ორი კომპანიის ხელმძღვანელი პირის დაკავებაა. გამოძიების ინფორმაციით, დავით მაჭარაშვილმა ფსიქოტროპული და მასთან გათანაბრებული მედიკამენტების კვოტირებისა და მედიკამენტების იმპორტის რაოდენობის დადგენის პროცესში აღნიშნულ ორ კომპანიას მიანიჭა არამართლზომიერი უპირატესობა, რის შედეგადაც ქვეყანაში მიმოქცევაში მოხვდა საჭიროებაზე მეტი ფსიქოტროპული და მასთან გათანაბრებული მედიკამენტი. რეგულირების სააგენტოდან გამოთხოვილი ინფორმაციის მიხედვით, 2016 წელს (11 თვე) კონკრეტული 6 ფსიქოტროპული მედიკამენტის ურეცეპტოდ გაცემის გამო 61 ადმინისტრაციული სამართალდარღვევის ოქმი შედგა, 2015 წელს კი - 51, 2014 წელს - 83. მიუხედავად ზომების გამკაცრებისა, როგორ ყიდულობენ ახალგაზრდები წამლებს თრობის მიზნით? "რეზონანსს" ერთ-ერთი სტუდენტი, რომლის სახელსა და გვარს მისი თხოვნით არ ვასახელებთ, უყვება დეტალებს, თუ როგორ ახერხებს აფთიაქში უპრობლემოდ იმ წამლების შეძენას, რომლის ყიდვაც, წესით, რეცეპტის გარეშე არ უნდა ხდებოდეს. მისი თქმით, არ არის აუცილებელი, მაინცდამაინც ფსიქოტროპული წამალი იყიდო. არის რამდენიმე წამალი, რომელიც ურეცეპტოდ იყიდება და მათი გაერთიანებით ჩვეულებრივ ნარკოტიკს იღებ. "აფთიაქში ნიმესილის საყიდლად მივედი. რა თქმა უნდა, აფთიაქმა არ მომყიდა რეცეპტის გარეშე, მაგრამ მირჩია გზის მეორე მხარეს გადავსულიყავი, სადაც რეცეპტს 50 თეთრად გამომიწერდნენ. თუმცა ზოგიერთ "ბუტკა" აფთიაქებში ფსიქოტროპულ წამლებს ახლაც ჩვეულებრივად იყიდი რეცეპტის გარეშე, თუ გამყიდველთან გაქვს კარგი ურთიერთობა," - ამბობს სტუდენტი. ნარკოლოგიური კლინიკა "ბემონის" დირექტორი ზაზა ჩიქოვანი ამბობს, რომ სააფთიაქო ნარკომანიის დროს ადამიანი მოიხმარს არა ნარკოტიკს, არამედ ჩვეულებრივ წამალს ან წამლების ნაერთს. ჩიქოვანის განცხადებით, ის პირადად შესწრებია ფაქტს, როგორ ყიდულობდა აფთიაქში ადამიანი ერთ პრეპარატს და გამყიდველმა თვითონ შესთავაზა მეორე პრეპარატი, რომელთა ნაერთიც ნარკოტიკული თრობისთვის გამოიყენება. "ამ პრობლემის მოგვარებას რეცეპტებმაც ვერ უშველა. მაგალითად, 2013 წელს სამინისტრომ გამოაქვეყნა ანგარიში რამდენი აფთიაქი შეამოწმეს და როგორ დააჯარიმეს და გამოდიოდა, რომ რითაც დააჯარიმეს, იმ თანხას აფთიაქი დღე-ნახევარში ინაზღაურებდა. მუშაობაა საჭირო და ტელევიზიამაც არ უნდა გაავრცელოს ზედმეტი ინფორმაცია. "ხშირად აჩვენებენ სიუჟეტებს, როგორ და სად შეიძლება წამლის ყიდვა. იყო სიუჟეტი, სადაც ჟურნალისტმა აჩვენა, როგორ კეთდებოდა დეზომორფინი, იგივე "კრაკადილი" და რა იყო ამისთვის საჭირო. ეს არ შეიძლება. "თქვენ ვერ წარმოიდგენთ, როგორ ქიმიკოსობენ და რა ნაერთებს არ აკეთებენ იმ წამლებისგანაც, რომლის ყიდვაც თავისუფლად შეიძლება. ზოგი აფთიაქი ახლაც არ იცავს წესებს და არც ადრე იცავდა. "მაგალითად, რამდენიმე აფთიაქის გვერდით იყო გახსნილი საექიმო კაბინეტი. იქ შეხვიდოდი, ეტყოდი, რა გჭირდებოდა და წამლის რეცეპტს გამოგიწერდნენ. ეს ახლაც გრძელდება. ჩვენც კი, მიუხედავად იმისა, რომ ნარკოლოგიური კლინიკა ვართ, ფსიქოტროპულ წამლებს არ ვწერთ," -ამბობს ჩიქოვანი. ჯანდაცვის სამინისტროს რეგულირების სააგენტოს ფარმაცევტული საქმიანობის ინსპექტირების სამმართველოს უფროსი ნანა შაშიაშვილი ამბობს, რომ ურეცეპტოდ მეორე ჯგუფის წამლის შეძენა კანონდარღვევაა. "ამასთან დაკავშირებით პერმანენტულ რეჟიმში კონტროლის ღონისძიებები ტარდება. იმ შემთხვევაში, თუ ხდება გაცემის წესის დარღვევა, და ეს ეხება როგორც პირველი, ასევე მეორე ჯგუფის ფარმაცევტულ პროდუქტს, ტარდება კანონით გათვალისწინებული ღონისძებები. ნებისმიერი დაწესებულება, სადაც დაფიქსირდება გაცემის წესის დარღვევა, ჯარიმდება შესაბამისი ადმინისტრაციული ზომებით," - ამბობს შაშიაშვილი. მისივე თქმით, მეორე ჯგუფს მიკუთვნებული ფარმაცევტული პროდუქტის რეალიზაციის წესის დარღვევა იწვევს ჯარიმას 500 ლარის ოდენობით, ხოლო განმეორებით შემთხვევაში, 1000 ლარის ოდენობით. პირველ ჯგუფს მიკუთვნებული მედიკამენტების რეალიზაციის წესის დარღვევა - პირველ ჯერზე- 6 000, ხოლო მეორე ჯერზე - 12 000 ლარის ოდენობით. წელსვე, შემოწმების შემდეგ, ავტორიზებული აფთიაქის ნებართვა 16 აფთიაქს გაუუქმდა. ნანა შაშიაშვილის თქმით, ეს არის აფთიაქების ის კატეგორია, რომელთაც ჰქონდათ ნებართვა, გაეცათ პირველი ჯგუფის ფარმაცევტული პროდუქტი და სამჯერ გამოვლენილი სამართალდარღვევის შემდეგ ეს ნებართვა ჩამოერთვათ.
http://mediamonitoring.ge/mms/includes/image.php?id=4307028&name=09.03.2017+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

08.03.2017 
მედიასაშუალება: რეზონანსი
მედიკამენტების უკანონოდ შემოტანაზე სასჯელი გამკაცრდება
ჯანდაცვის მინისტრი ფარმაცევტული საქმიანობის დეპარტამენტის უფროსის, დავით მაჭარაშვილის დაკავების ფაქტს ეხმაურება. როგორც ცნობილია, მაჭარაშვილმა, ფსიქოტროპული და მასთან გათანაბრებული მედიკამენტების კვოტირებისა და მედიკამენტების იმპორტის რაოდენობის დადგენის პროცესში, ორ კომპანიას მიანიჭა არამართლზომიერი უპირატესობა, რის შედეგადაც, ქვეყანაში, მიმოქცევაში მოხვდა საჭიროებაზე მეტი ფსიქოტროპული და მასთან გათანაბრებული მედიკამენტები. მინისტმა განაცხადა, რომ ახლო მომავალში პარლამენტში მოხდება კანონპროექტის ინიცირება, რათა მსგავსი ტიპის დარღვევებზე არა ადმინისტრაციული, არამედ სისხლის სამართლის დანაშაული გავრცელდეს. “წლის განმავლობაში გატარდა არაერთი ღონისძიება, როცა აფთიაქის ფარმაცევტებს დაეკისრა პასუხისმგებლობა და რამდენიმე ასეულ აფთიაქს დაეკისრა საჯარიმო სანქციები, თუმცა ეს არ აღმოჩნდა საკმარისი. ფინანსთა სამინისტროს საგამოძიებო სამსახურთან თანამშრომლობით გამოიკვეთა გარკვეული სურათი რასაც სჭირდება გამოძიება. პარლამენტი დაიწყებს ინიცირებას კანონპროექტის, რომლის მიხედვითაც ასეთი ტიპის დარღვევებზე სისხლის სამართლის დანაშაული გავრცელება და არა ადმინისტრაციული მხოლოდ.არ აქვს მნიშვნელობა ხელმძღვანელი პირი იქნება თუ ქვედა რგოლი, თუ გამოიკვეთა დანაშაული ერთნაირად ვაგებთ პასუხს”, – აცხადებს დავით სერგეენკო.
http://mediamonitoring.ge/mms/includes/image.php?id=4305204&name=08.03.2017+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

08.03.2017 
მედიასაშუალება: 	რეზონანსი
საყოველთაო ჯანდაცვაში მდიდრები შეავიწროვეს
უცნობია, მოხმარდება თუ არა საყოველთაო ჯანდაცვის პროგრამიდან კერძო დაზღვეულების გამიჯვნის შემდეგ დარჩენილი თანხა იმ მოქალაქეებს, რომლებიც სახელმწიფო პროგრამით მომავალშიც ისარგებლებენ. ჯერჯერობით მხოლოდ ის არის ცნობილი, რომ საყოველთაო ჯანდაცვა მაღალშემოსავლიანი მოქალაქეებისთვის დიფერენცირებული იქნება. ჯანდაცვის სამინიტრო დეტალებს ამ კვირაში წარმოადგენს. "სიების ანალიზმა გვაჩვენა, რომ მოქალაქეების რაოდენობა, რომელთაც 40 000 ლარზე მეტი აქვს, შემოსავალი, 32 000 ადამიანს შეადგენს. მათგან 20 000 სარგებლობდა კერძო დაზღვევით, ხოლო 10 000-ს ჰქონდა მცდელობა, ესარგებლა საყველთაოთი. უნდა ითქვას, რომ მაღალშემოსავლიან სეგმენტს აქვს მატერიალური შესაძლებლობა და საყოველთაო ჯანდაცვის პოლისშიც ასე წერია. შესაბამისად, პირველი დიფერენცირება იქნება მაღალშემოსავლიან მოქალაქეებზე. რაც შეეხება დანარჩენ მიმართულებას და ახალ კომპონენტებს მოწყვლადი ნაწილისთვის (როგორიცაა ამბულატორიული მედიკამენტი), ამ კვირის განმავლობაში გვექნება დეტალური საინფორმაციო კამპანია და პირადად გავაცნობ საზოგადოებას ყველაფერს", - განაცხადა დავით სერგეენკომ. აქვე აღსანიშნავია, რომ ბოლო ხუთი წლის განმავლობაში საჯარო მოხელეებსა და მათ ოჯახის წევრებზე (მიუხედავად მათი მაღალი შემოსავლისა) გეგმური სამედიცინო დახმარების ხარჯების ანაზღაურებისთვის 1,5 მილიონ ლარზე მეტი დაიხარჯა. იმ ადამიანების საშუალო თვიური შემოსავალი, რომლებიც ამ პროგრამიდან ფინანსდებიან, 3790 ლარიდან იწყება და მაქსიმუმ 7764 ლარს აღწევს. ჯანდაცვის ხარჯების ასანაზღაურებლად სახელმწიფო მოხელეებისა და მათი ოჯახის წევრებისთვის 2012 წელს - 307 999 ლარი, 2013 წელს - 308 000 ლარი, 2014 წელს - 308 000 ლარი, 2015 წელს - 308 000 ლარი, 2016 წელს კი - 309 333 ლარი გამოიყო. 2017 წელს გეგმური სამედიცინო დახმარების ხარჯებს რეფერალური მომსახურების სახელმწიფო პროგრამია 310 000 ლარით დააფინანსებს. საყოველთაო ჯანდაცვის პროგრამაში მოსალოდნელ ცვლილებებზე საუბრობს საქართველოს ჯანმრთელობისა და სოციალური დაცვის მინისტრის მრჩეველი ლაშა ნიკოლაძეც. ის ადასტურებს, რომ საყოველთაო ჯანდაცვა უფრო მეტად დიფერენცირებული იქნება. ახლა გაჩნდება რამდენიმე ინდიკატორი, მათ შორის, ერთ-ერთი ადამიანის შემოსავალი იქნება. "2013 წლიდან დღემდე საყოველთაო ჯანდაცვაში მონაწილეობის მხოლოდ ერთი ინდიკატორი იყო - ჰქონდა თუ არა პირს კერძო დაზღვევა ახლა შემოდის მულტიინდიკატორი. ერთ-ერთია შემოსავლის კომპონენტი - მაღალია თუ დაბალი. რბილად რომ ვთქვათ, იმ ადამიანთა კატეგორია, ვისაც შეუძლია, რომ თავისი ჯანდაცვა ჯიბიდან დაიფინანსოს, დაიფინანსებს ჯიბიდან, მაგრამ ბოლომდე მიტოვებული არ იქნება, სახელმწიფოსგან შედარებით მცირე პაკეტით ისარგებლებს. გაკეთებული ეკონომიით უფრო მოწყვლად ჯგუფებს დავეხმარებით. ესენი არიან პენსიონრები, ბავშვები, ლტოლვილები, უმწეოები, შშმ პირები და ა.შ. ეს არის ძირითადი იდეა. მინისტრმა ამის ერთ ნაწილზე, როგორც მაგალითზე ისაუბრა. ქართული განზომილებით ყველაზე მდიდარი ადამიანები არიან ისინი, ვისაც წელიწადში 40 000 ლარზე მეტი აქვთ შემოსავალი. ისინი იხდიან ქონების გადასახადს. მინისტრმა ცოტათი ფარდა გახსნა და თქვა, რომ მათთვის საყოველთაო ჯანდაცვა უფრო შევიწროვდება. მიტოვებულნი არ იქნებიან, მაგრამ ძალიან განსხვავებულ მდგომარეობაში აღმოჩნდებიან, მაგალითად, დაბალანაზღაურებადი ან მოწყვლადი ჯგუფისგან", - განმარტა ნიკოლაძემ. საქართველოს დაზღვევის ასოციაციის პრეზიდენტი გიორგი გიგოლაშვილი "რეზონანსთან" საუბრისას აღნიშნავს, რომ საყოველთაო ჯანდაცვიდან კერძო დაზღვეულების გამიჯვნის შემდეგ დარჩენილი თანხა, შესაძლოა, არ გადანაწილდეს სახელმწიფო პროგრამაში დარჩენილ მოქალაქეებზე. მისი თქმით, აუცილებელია გაიზარდოს მედიკამენტების კომპონენტი, რომელიც ხელმისაწვდომი იქნება ყველასთვის. "სად წავა ის თანხები, რომელიც აღარ დასჭირდება 32 000 მაღალშემოსავლიან ადამიანს, რომელნიც ჩამოშორდებიან საყოველთაო ჯანდაცვას? ეს ჯერჯერობით ცნობილი არ არის. თუ რამე მიმართულება გაიზრდება, ის აუცილებლად დადებითად აისახება დაზღვეულების მომსახურებაზე, თუ არადა, იგივე დარჩება, რაც დღემდე იყო. იმის გამო, რომ ვიღაც არის პროგრამაში (კერძო დაზღვეულებს ვგულისხმობ), არ ნიშნავს, რომ სხვისი ინტერესი ილახება. ეს, უბრალოდ, ბიუჯეტის სიდიდეზე მოქმედებს. ვფიქრობ, მედიკამენტების საკითხი უნდა გააქტიურდეს. წამლების კომპონენტი უნდა ჩაერთოს დაზღვევაში და მისი შეძენა ხელმისაწვდომი იყოს ნებისმიერისთვის საჭიროებისამებრ", - განუცხადა "რეზონანსს" გიგოლაშვილმა.

08.03.2017 
მედიასაშუალება: ვერსია
ფარმაცევტული საქმიანობის დეპარტამენტის უფროსი დანაშაულს არ აღიარებს
სააფთიაქო ნარკომანიასთან ბრძოლის ფარგლებში, ფინანსთა სამინისტროს საგამოძიებო სამსახური და შრომის, ჯანმრთელობისა და სოციალური დაცვის სამინისტრო რამდენიმე თვეა თანამშრომლობენ. ოფიციალური ინფორმაციით, ორი წუყების ერთობლივად გატარებული ღონისძიებებისა და მიწოდებული დოკუმენტური მასალის შესწავლის შედეგად შეკრებილი მტკიცებულებების საფუძველზე, ფინანსთა სამინისტროს საგამოძიებო სამსახურმა, სსიპ "სამედიცინო საქმიანობის სახელმწიფო რეგულირების სააგენტოს" ფარმაცევტული საქმიანობის დეპარტამენტის უფროსი, დავით მაჭარაშვილი დააკავა. სისხლის სამართლის პასუხისგებაში კი ფსიქოტროპული მედიკამენტების იმპორტიორი ორი კომპანიის - შპს "ნიუ ჯორჯიასა" და შპს "ნედფარმა საქართველოს" ხელმძღვანელი პირები მისცეს. სასამართლომ დავით სამუშაისა და პაატა გურგენიძეს გირაო, დავით მაჭარაშვილს კი ორთვიანი წინასწარი პატიმრობა შეუფარდა. ფინანთა სამინისტროს საგამოძიებო სამსახურის ინფორმაციით, საქმეზე ჩატარებული გამოძიებით დადგინდა, რომ დავით მაჭარაშვილმა, ფსიქოტროპული და მასთან გათანაბრებული მედიკამენტების კვოტირებისა და მედიკამენტების იმპორტის რაოდენობის დადგენის პროცესში, აღნიშნულ ორ კომპანიას მიანიჭა არამართლზომიერი უპირატესობა, რის შედეგადაც, ქვეყანაში, მიმოქცევაში მოხვდა არსებულ საჭიროებაზე მეტი ფსიქოტროპული და მასთან გათანაბრებული მედიკამენტები. საქმეზე მიმდინარეობს გამოძიება საქართველოს სისხლის სამართლის კოდექსის 332-ე მუხლის პირველი ნაწილით და 25 - 332-ე მუხლის პირველი ნაწილით, რაც სასჯელის სახით ითვალისწინებს თავისუფლების აღკვეთას 3 წლამდე ვადით. ჯანდაცვის სამინისტროში აცხადებენ, რომ წლებია სააფთიაქო ნარკომანიასტან ბრძოლა მიმდინარეობს: "ამ მიმართულებით, რის შედეგადაც, მნიშვნელოვნად შემცირდა ინტრავენური სააფთიაქო ნარკომანია, თუმცა ტაბლეტირებული ფორმით კვლავ სერიოზულ პრობლემად რჩება. ამ მიზნით, ბოლო პერიოდში, ფინანსთა სამინისტროს საგამოძიებო სამასახურთან ერთად გატარდა ერთობლივი ღონისძიებები და დაიწყო გამოძიება. ჯანდაცვის სამინისტრო ელოდება გამოძიების დასრულებას, რის შემდეგაც ჩვენთვისაც და საზოგადოებისთვისაც მეტი დეტალი გახდება ცნობილი. ჯანდაცვის სამინისტრო აცხადებს, რომ ნებისმიერი პირი, რომელიც შესაძლოა, უკანონო საქმიანობით იყოს დაკავებული ბუნებრივია პასუხს აგებს კანონის წინაშე".

08.03.2017 
მედიასაშუალება: 	საქართველოს რესპუბლიკა
რატომ იგვიანებს საპენსიო რეფორმა?
საპენსიო რეფორმას მინიმუმ 1 წელი დააგვიანდება, შესაბამისად დაგროვების პრინციპი არ ამოქმედდება. ეკონომიკის მინისტრის გიორგი გახარიას ინფორმაციით, რეფორმის საბოლოო პრინციპები მარტში გახდება ცნობილი. „ვაპირებთ, რომ უახლოეს პერიოდში დასრულდეს კანონის „დრაფტინგი“, რომელშიც ჩართულია მსოფლიო ბანკი და სხვა საერთაშორისო საფინანსო ორგანიზაციები. მარტიდან ჩვენ ვიწყებთ ღია განხილვებს, პირველ რიგში, ბიზნესწრეებთან და ასოციაციებთან, შემოდგომაზე კი კანონს შევიტანთ პარლამენტში. მისი აღსრულების პერიოდზე მსჯელობა მიმდინარეობს როგორც მთავრობაში, ისე საერთაშორისო სავალუტო ფონდის წარმომადგენლებთან“, - განაცხადა გახარიამ. ჯანდაცვის მინისტრი დავით სერგეენკო ფიქრობს, რომ საპენსიო რეფორმა დათქმულ ვადაში დაიწყება და ეს ვადა 2017 წლის შემოდგომაა. „შარშან დასრულდა ძირითადი მონახაზი საპენსიო რეფორმისა და განისაზღვრა პირველი ეტაპის დაწყები ვადა - 2017 წლის სექტემბერი. რამდენადაც საქმის კურსში ვარ, ეს თარიღი ძალაშია. რა თქმა უნდა, საჭირო იქნება კანონში ცვლილება და ვფიქრობ, რომ სექტემბრამდე საკმარისი დრო იქნება, რომ ყველა დეტალი გაანვიხილოთ და რეფორმა დათქმულ ვადაში დაიწყოს“, - განაცხადა სერგეენკომ. აუცილებელია დაგროვების შემდგომ ღიად, ნათლად იყოს გარკვეული ბენეფიციარისთვის რა უნდა მიიღოს, რის საფუძველზე და როგორ უნდა მიიღოს. ეკონომისტი ა ამბობს, რომ დამოუკიდებელი საქართველოს ისტორიაში ხელისუფლების ასეთი მზადყოფნა შეეჭიდოს ამ საქმეს, პირველად ფისქირდება. „ძალიან ახლოს ვართ იმასთან, რომ ეს პროცესი დაიძრას. უნდა გვქონდეს კერძოც და სახელმწიფო დაზღვევაც, როგორც ურთიერთგამაწონასწორებლები. აუცილებელია პირობაა კონსენსუსის მიღწევა ხელისუფლებას, გადასახადის გადამხდელსა და დაზღვეულს შორის. ამ კონსენსუსის გარეშე, ცალ კარში თამაში გამოდის. საზოგადოება არ უნდა გამოეკიდოს, რომ რეფორმის დასაწყებად დეკლარირებული იყო 2017 წლის სექტემბერი და რატომ იწევს ვადა. ვემხრობი ეკონომიკის მინისტრის, გიორგი გახარიას და ჯანდაცვის კომიტეტის თავმჯდომარეს აკაკი ზოიძის განცხადებებს. ადამიანებმა ჩაიხედეს პროექტში და ბევრი კითხვის ნიშანი აღმოაჩინეს“, - აღნიშნა ოთარ ყუფენიამ. გაერთიანებული პროფკავშირების ანალიტიკური სამსახურის უფროსი გიორგი ჭანტურიძე ამბობს, რომ საპენსიო რეფორმასთან დაკავშირებით მთავრობას განსხვავებული მიდგომას სთავაზობენ, რაც მოსახლეობისთვის საპენსიო ფონდში მონაწილეობას ბევრად საინტერესოს გახდის. „ჩვენი გეგმა სამი სვეტისგან შედგება. პირველია ბაზისური პენსია, რომელიც დღესაც მოქმედებს, მეორეა სავალდებულო სქემა და მესამე - ნებაყოფლობითი კერძო სქემა, დაახლოებით ისეთი, რომელსაც დღეს სახელმწფო სთავაზობს საზოგადოებას. მიგვაჩნია, რომ აუცილებლად უნდა გაიცეს პენსია სიცოცხლის ბოლომდე და არ შეჩერდეს ეს პროცესი საპენსიო ფონდის ამოწურვის გამო. მთავრობის გეგმა ამაზეა დამყარებული, რომ სანამ ამოიწურება, დაგროვილი თანხა მანამდე გასცეს. ვადაზე პენსიაზე გასვლის უფლება უნდა მიეცეთ იმ პირებს, რომელთა საქმიანობა სიცოცხლისთვის საშიშია. გარდა ამისა, უნდა შეიქმნას სოლიდარობის ფონდი, რომელიც დააფინანსებს ისეთ შემთხვევებს, როგორიცაა დროებითი უმუშევრობა, დროებითი შრომისუუნარობა და დეკრეტული შვებულებები, დაახლოებით, 6 თვის ვადით. რა თქმა უნდა, ამ კატეგორიის ადამიანებს არ უნდა შეუწყდეთ საპენსიო თანხის დაგროვება“, - განაცხადა გიორგი ჭანტურიძემ.

08.03.2017 
მედიასაშუალება: 	ახალი თაობა
საყოველთაო ჯანდაცვა მაღალშემოსავლიანი მოქალაქეებისთვის დიფერენცირებული იქნება
საყოველთაო ჯანდაცვა მაღალშემოსავლიანი მოქალაქეებისთვის დიფერენცირებული იქნება. საქართველოს შრომის, ჯანმრთელობისა და სოციალური დაცვის სამინიტრო დეტალების გასაჯაროებას ამ კვირაში გეგმავს. "სიების ანალიზმა გვაჩვენა, რომ შემოსავლების მიხედვით პირველი კატეგორიაა, რომელსაც 40 000 ლარზე მეტი ჰქონდა წელიწადში შემოსავალი. ისინი ოფიციალურად იხდიან მოგების გადასახადს. ასეთია 32 000 ადამიანი. მათგან 20 000 სარგებლობდა კერძო დაზღვევით. ხოლო 10 000-ს ჰქონდა მცდელობა ესარგებლა საყველთაოთი. თუმცა, მათ აქვთ ამის მატერიალური შესაძლებლობა და საყოველთაო ჯადაცვის პოლისშიც ასე წერია. შესაბამიად, პირველი დიფერენცირება იქნება მაღალშემოსავლიან მოქალაქეებზე. რაც შეეხება დანარჩენ დიფერენცირებას და ახალი კომპონენტების გაჩენას მოწყვლადი ნაწილისთვის, როგორიცაა ამბულატორიული მედიკამენტი, ამ კვირის განმავლობაში გვექნება ძალიან დეტალური საინფორმაციო კამპანია და პირადად გავაცნობ საზოგადოებას ყველა ამ დეტალს",- განუცხადა ჟურნალისტებს დავით სერგეენკომ.

საქართველოს რესპუბლიკა-

